
Nënkryetari i Aleancës për Ardhmërinë
e Kosovës (AAK), Ahmet Isufi, ka thënë
se koalicioni parazgjedhor AAK-PSD
është duke u mirëpritur në opinion. Ai
ka thënë se vendimet e qeverisë
Haradinaj dhe konstruktivitetit i 
PSD-së janë përputhur me interesat e

qytetarëve të Kosovës. Në këtë inter-
vistë dhënë për gazetën "Epoka e re",
Isufi ka thënë se qytetarët do ta votojnë
këtë koalicion më 6 tetor për shkak të
vendimeve që janë marrë gjatë 
qeverisjes Haradinaj si dhe për shkak të
objektivave për njohjen e Kosovës nga

Serbia. Sipas tij, fitorja e koalicionit
AAK-PSD bazohet në mbrojtjen e
shtetit të Kosovës. Isufi ka deklaruar se
partneritet do të bëjnë me ato parti që
nuk janë të gatshme ta heqin taksën
dhe në dialog me Serbinë shkojnë
vetëm për njohje reciproke

- Partneritet do të bëjmë me ato parti që nuk janë të gatshme ta heqin taksën
- Në dialog me Serbinë shkojmë vetëm për njohje reciproke

Kandidati për kryeministër nga koalicioni
Nisma-AKR-PD, Fatmir Limaj, ka kërkuar
nga liderët politikë që të zotohen publikisht
se pas zgjedhjeve do të jenë konstruktivë në
dialogun me Serbinë. Në letrën e tij drejtuar
kandidatëve për kryeministër në zgjedhjet e
6 tetorit, ai ka deklaruar se vetëm zotimi i të
gjithëve se do të kontribuojë për përmbyll-
jen e dialogut me Serbinë tregon se interesi i Kosovës është vendosur
mbi interesat e tjera. Edhe njohësit e rrethanave politike i kanë ftuar 
partitë politike që pas zgjedhjeve të tregojnë maturi me këtë proces

Presidenti i Kosovës, Hashim
Thaçi, ka takuar krerët më të
lartë të Japonisë me të cilët ka
diskutuar për thellimin e
bashkëpunimit në mes të dy
vendeve. Kryeministri
japonez Shinzo Abe, pas
takimit me presidentin Thaçi,
ka thënë se gjatë kësaj dekade raportet Kosovë - Japoni
janë rritur shumë. Abe ka theksuar se vendi i tij
mbështet dialogun Kosovë - Serbi FAQE 3FAQE 7

TESTIN E MATURËS
SHTETËRORE E KALUAN MBI
60 PËR QIND E NXËNËSVE F. 6

HOTI: DEPUTETËT E LDK-së
DO TË JENË ZËRA TË
FUQISHËM NË KUVEND F. 7

RADHËVE TË POLICISË U
SHTOHEN EDHE 416 ZYRTARË
POLICORË F. 6

PAS MARRËVESHJES ME
SERBINË, A DO TË NA ZBUTEN
DHIMBJET ME BARËRA NGA
LISTA ESENCIALE?!  F. 6

OPINION

Behxhet 
Sh. SHALA-

BAJGORA 

FAQE 4-5

UASHINGTON, 113 SHTATOR -
Ambasadorja e re amerikane në
Organizatën e Kombeve të
Bashkuara filloi detyrën të enjten.
Kelly Knight Craft nuk do të ketë
shumë kohë për t'u ambientuar
pasi ajo arrin pak më shumë se një
javë para mbledhjes vjetore të
udhëheqësve botërorë në
Asamblenë e Përgjithshme të
OKB-së. 
Ambasadorja Craft ia dorëzoi
letrat kredenciale sekretarit të
përgjithshëm të OKB-së, António
Guterres dhe më pas shkoi në
Këshillin e Sigurimit. Ajo u prit
ngrohtësisht nga kolegët e rinj dhe

më pas votoi duke mbështetur tri
rezoluta, ka njoftuar "Voa".
Më vonë ajo u tha gazetarëve se
nuk është vetëm e dërguara e 
presidentit Trump në OKB, por
edhe një zë për angazhimin e
Amerikës për lirinë, demokracinë
dhe të drejtat e njeriut. "Në një botë
të përfshirë nga kriza humanitare,
sfidat gjeopolitike, udhëheqja e
fortë amerikane është absolutisht
kritike dhe unë synoj ta siguroj atë.
Unë do t'i mbroj vlerat dhe intere-
sat e Amerikës. Do të qëndroj
pranë miqve dhe aleatëve tanë. Do
t'i mbështes të varfrit dhe të pam-
brojturit. Dhe kurrë nuk do të ngur-

roj të punoj me ata që vërtet dëshi-
rojnë ta çojnë përpara kauzën e
dinjitetit njerëzor", tha ajo.
Presidenti Trump e emëroi atë në
postin e ambasadores amerikane
në Kanada dy vjet më parë.
Mandati i saj u dominua 
nga negociatat për arritjen e 
marrëveshjes së re tregtare 
ShBA-Kanada-Meksikë.
Ambasadorja Craft u konfirmua
për postin e saj në OKB më 31 
korrik, me një shumicë të thjeshtë
në Senatin amerikan, ku disa
demokratë u ankuan se ajo nuk
kishte përvojë të mjaftueshme në
politikën e jashtme. 

BERLIN, 113 SHTATOR - Kancelaria
gjermane Angela Merkel ka
reaguar pas takimit që pati me
kryeministrin Edi Rama të
premten në Berlin. Në një 
njoftim zyrtar, zyra e Merkelit
shkruan se bisedimet mes saj
dhe Ramës u përqendruan në
marrëdhëniet bilaterale, por
edhe në çështjet e politikës
evropiane dhe çështjet rajonale. 
Në njoftimin zyrtar shkruhet se
do të jetë Bundestagu gjerman ai
që do të marrë një vendim në
fund të shtatorit për hapjen ose
jo të negociatave. "Në fund të
shtatorit Bundestag do të 
vendosë nëse kancelarja Angela
Merkel do të bjerë dakord për
hapjen e negociatave me
Shqipërinë në Samitin e BE-së
në mesin e tetorit", thuhet në
deklaratën zyrtare.  
Njoftimi thekson se 55 vjeçi Edi
Rama ka detyrën e kryeministrit
që nga viti 2013 dhe është pritur
me ceremoni ushtarake.
Gjithashtu, ndryshe nga herët e

tjera, deklarata thekson se
interesi i Gjermanisë është në
forcimin e demokracisë. Parimet
bazë të demokracisë dhe 
respektimi i Kushtetutës kanë
qenë çështjet bazë të krizës
politike dhe votimeve të 30 qer-
shorit në Shqipëri. "Kancelarja
Angela Merkel priti të premten
kryeministrin shqiptar Edi Rama
në Kancelarinë Federale.
Bisedimet e saj u përqendruan
në marrëdhëniet bilaterale, por
edhe në çështjet e politikës
evropiane dhe çështjet rajonale.
Rama u prit nga Merkeli me
nderime ushtarake. Në fund të
shtatorit, Bundestagu do të 
vendosë nëse kancelarja Angela
Merkel do të bjerë dakord për
hapjen e negociatave me
Shqipërinë në Samitin e BE-së
në mesin e tetorit. Gjermania
mbështeti pranimin e
Shqipërisë në NATO më 2009
dhe mbështet pranimin e shtetit
të Ballkanit në Bashkimin
Evropian. Gjatë Konferencës së

Ballkanit Perëndimor në Posen,
më 5 korrik 2019, kancelarja 
pranoi se, pavarësisht prej
vazhdimit të vështirësive politike,
kishte përparim të rëndësishëm
në të gjithë rajonin.
Gjermania ka një interes të fortë
për të kontribuar në kushte të

qëndrueshme, demokratike dhe
kushtetuese në Shqipëri duke
mbështetur procesin e trans-
formimit të saj. Më parë, Rama
ishte në prill 2018 mysafir në
Kancelarinë Federale për të
diskutuar me kancelaren
Merkel, ndër të tjera, gjendjen e

afrimit të BE-së në Shqipëri.
Gjithashtu, gjatë një takimi të
Ballkanit Perëndimor në prill
2019 në Kancelarinë Federale u
zhvillua një diskutim dypalësh
midis dy krerëve të qeverive",
shkruhet në faqen zyrtare të
kanclarles Angela Merkel.

Merkeli: Për negociatat vendos
Bundestagu, në fund të shtatorit

Fillon detyrën ambasadorja e re amerikane në OKB

TIRANË, 113 SHTATOR - Presidenti i
Këshillit të Evropës, Donald Tusk,
do ta vizitojë Tiranën në javën e
ardhshme. Mediet bëjnë me dije
se Tusk do të mbërrijë në krye-
qytet më 17 shtator ku pritet të
zhvillojë takime me krerët dhe
drejtuesit politikë të Shqipërisë,
në fokus të të cilave do të jetë

çështja e hapjes së negociatave.
Ndërkohë ambasadori i
Bashkimit Evropian në Shqipëri,
Luigi Soreca, e ka cilësuar praninë
e Tuskut shumë të rëndësishme.
Kur ka mbetur rreth një muaj nga
vendimi i BE-së për çeljen e nego-
ciatave të Shqipërisë me BE-në,
në Shqipëri ka pasur zhvillime të

rëndësishme. Kryeministri Edi
Rama ka qëndruar të premten në
Berlin, në një takim me kance-
laren gjermane Angela Merkel,
pasi në fund të këtij muaji
Gjermania do ta thotë 'fjalën e
fundit' për aprovimin ose jo të nis-
jes së bisedimeve Shqipëri - BE.
Ndërsa ministri në detyrë për

Evropën dhe Punët e Jashtme,
Gent Cakaj nga Praga, konfirmoi
se vendet e Vishegradit (Polonia,
Hungaria, Çekia, Sllovakia)
mbështesin integrimin e Ballkanit
Perëndimor në BE.
Vendimi përfundimtar për
Shqipërinë si dhe Maqedoninë e
Veriut do të jepet më 18 tetor.

Në njoftimin zyrtar pas takimit të kancelares
me kryeministrin Rama thuhet se në fund të
shtatorit Bundestag do të vendosë nëse
kancelarja Angela Merkel do të pajtohet për
hapjen e negociatave me Shqipërinë në
Samitin e BE-së në mesin e tetorit 

Negociatat, Donald Tusk në javën e ardhshme mbërrin në Tiranë

PRISHTINË, 113 SHTATOR - Presidenti
i Kosovës, Hashim Thaçi, ka
takuar të premten kryeministrin
e Japonisë, Shinzo Abe dhe
Lartmadhërinë e tij, Perandorin
Naruhito të Japonisë, me të cilin
ka biseduar për rrugëtimin e
Kosovës që nga përfundimi i
luftës. Ata janë pajtuar për 
thellimin e bashkëpunimi në
mes të dy vendeve. 
Kryeministri japonez Shinzo
Abe, pas takimit me presidentin
Thaçi, ka thënë se gjatë kësaj
dekade raportet Kosovë - Japoni
janë rritur shumë. "Në 10 vjetët e
fundit marrëdhëniet ndërmjet
Kosovës dhe Japonisë janë rritur
jashtëzakonisht shumë. Sot
kemi shkëmbyer pikëpamje të
ndryshme për të gjetur mënyra
për ta avancuar këtë
bashkëpunim", ka thënë Abe në
një konferencë të përbashkët
për medie me presidentin Thaçi.
Abe ka theksuar se vendi i tij
është duke e promovuar paqen
dhe stabilitetin në rajon.
Kryeministri Abe ka thënë se
Japonia e mbështet dialogun
Kosovë - Serbi. "Japonia është
duke promovuar paqen dhe 
stabilitetin në rajon. Japonia
mbështet dialogun ndërmjet
Kosovës dhe Serbisë, e lehtësuar
nga Bashkimi Evropian.
Shpresoj ta shoh lidershipin e
presidentit Thaçi për arritjen e
këtij progresi në këtë dialog", ka

thënë ai.
Ndërsa presidenti Hashim Thaçi
ka vlerësuar se takimi me
kryeministrin e Japonisë, Shinzo
Abe, ishte me rëndësi për 
thellim të bashkëpunimit mes
dy vendeve. "Këtë vit shënojmë
10 vjet të vendosjes së marrëd-
hënieve diplomatike ndërmjet
dy shteteve. Është një lajm
jashtëzakonisht i mirë që
Japonia po rrit praninë e vet në
rajonin e Ballkanit Perëndimor",
ka thënë ai pas një konference
për media me kryeministrin
japonez. "Në Kosovë kjo
konkretisht bëhet me hapjen e
Ambasadës Japoneze në fillim të
vitit të ardhshëm", ka deklaruar
Thaçi. 
Paraprakisht presidenti i
Republikës së Kosovës, Hashim
Thaçi, është pritur në takim
edhe nga Lartmadhëria e tij,
Perandori Naruhito i Japonisë. I
përcjellë nga zyrtarët e oborrit
perandorak, presidenti Thaçi ka
arritur në pallatin perandorak,
ku është pritur nga Perandori
Naruhito me nderimet me të
larta. 
Në takim me Perandorin, 
presidenti Thaçi ka biseduar për
rrugëtimin e Kosovës që nga 
përfundimi i luftës. Sipas një
komunikate për medie të 
presidencës, presidenti Thaçi e
ka uruar për epokën "Reiwa" që
ka filluar Lartmadhëria e tij,
Perandori Naruhito, duke 
shprehur dëshirën që fryma e
harmonisë të mbretërojë në

Japoni dhe në tërë botën.
Presidenti Thaçi i ka shprehur
mirënjohje Perandorit në emër
të popullit të Kosovës për
përkrahjen që Japonia ka dhënë
për Kosovën gjatë dhe pas luftës.
Në profilin e vet në "Facebook",
presidenti ka shkruar se Japonia
dhe Kosova janë vende mike dhe
kështu do të jenë gjithmonë. "Sot
ishte një ditë shumë e veçantë
për Kosovën. Në takim me

Lartmadhërinë e tij, Perandorin
Naruhito të Japonisë, biseduam
për rrugëtimin e Kosovës 
për liri dhe pavarësi si dhe për
perspektivën euroatlantike të
vendit tonë. Ne jemi mirënjohës
për çdo gjë që ka bërë Japonia
për Kosovën dhe popullin e saj.
Jemi popuj dhe vende mike 
dhe kështu do të mbetemi 
përgjithmonë", ka shkruar Thaçi. 
Po në këtë ditë presidenti është

takuar edhe me guvernatoren e
Tokios, Yuriko Koike. 
Gjatë vizitës disaditore në
Japoni, presidenti Thaçi është
takuar edhe me kryetarin e
Kuvendit të Japonisë, Tadamori
Oshima dhe udhëheqës të tjerë
të institucioneve japoneze.
Gjithashtu, shefi i shtetit ka
takuar përfaqësues të shoqërisë
civile dhe ka vizituar kompani të
fuqishme japoneze.

Presidenti Hashim Thaçi ka takuar udhëheqësit e Japonisë 

Japonia mbështet Kosovën 
në të gjitha proceset

PRISHTINË, 113 SHTATOR - Paneli
Zgjedhor për Ankesa dhe
Parashtresa ka hedhur poshtë
kërkesën e parashtruar nga Lista
Serbe, me të cilën kundërshtohej
udhëzimi i lëshuar nga Komisioni
Qendror i Zgjedhjeve, sipas të cilit,
votim i vlefshëm në zgjedhjet e
ardhshme të 6 tetorit konsiderohet
vetëm ai që realizohet përmes
dokumenteve identifikuese të
lëshuara nga institucionet e
Republikës së Kosovës. Vendimi
është marrë në mbledhjen e Panelit
Zgjedhor për Ankesa dhe
Parashtresa.

Kryesuesi i Sekretariatit në Panelin
Zgjedhor për Ankesa dhe
Parashtresa (PZAP), Mul Desku, ka
thënë për "Radion Evropa e Lirë" se
apeli i Listës Serbe është refuzuar.
"PZAP ka vendosur që ta refuzojë
apelin e Listës Serbe si të pabazuar,
pasi ka vlerësuar se udhëzimi i 
KQZ-së është i drejtë dhe i ligjshëm",
ka thënë Desku. 
Në anën tjetër, përfaqësuesit e
komuniteteve joshumicë në Kosovë,
sidomos ata të Listës Serbe, e kanë
kundërshtuar këtë udhëzim, pasi që
në zgjedhjet e kaluara është dësh-
muar që një numër i kon-

siderueshëm i serbëve të Kosovës,
sidomos ata që jetojnë në katër
komunat veriore, kanë dokumente
identifikuese, letërnjoftime të
Serbisë.
Lista Serbe, subjekt ky politik që në
zgjedhjet e kaluara parlamentare
dhe lokale ka fituar bindshëm në
raport me partitë rivale nga komu-
niteti serb, e konsideron udhëzimin e
KQZ-së të paligjshëm. Nënkryetari i
Listës Serbe, Igor Simiq, ka thënë për
agjencinë serbe të lajmeve "Tanjug",
se "udhëzimi i KQZ-së është i
paligjshëm" dhe se, sipas tij, ai 
përbën shkelje të të drejtave të njeriut.

Në zgjedhjet e 6 tetorit votohet vetëm me dokumente të Kosovës

Presidenti i Kosovës, Hashim Thaçi, ka
takuar krerët më të lartë të Japonisë me të
cilët ka diskutuar për thellimin e
bashkëpunimit në mes të dy vendeve.
Kryeministri japonez Shinzo Abe, pas
takimit me presidentin Thaçi, ka thënë se
gjatë kësaj dekade raportet Kosovë - Japoni
janë rritur shumë. Abe ka theksuar se vendi
i tij mbështet dialogun Kosovë - Serbi

PRISHTINË, 113 SHTATOR -
Komandanti i Forcës së Sigurisë
së Kosovës (FSK), gjenerallejtë-
nant Rrahman Rama, me ftesë të
organizatorit të Panairit të
Industrisë Ushtarake (DSEI), ka
qëndruar për vizitë zyrtare në
Londër. Gjenerallejtënant
Rrahman Rama, në kuadër të
këtij panairi, ka mbajtur takime

edhe me zëvendëskomandantin
e Komandës së Asistencës të
Sigurisë të Ushtrisë Amerikane,
Robert Moore, me të cilin ka bise-
duar për procesin e tranzicionit
të FSK-së, për planet për ngritjen
e kapaciteteve dhe aftësive të reja
mbrojtëse, si dhe për mbështet-
jen që kjo komandë do të mund
të ofrojë në të ardhmen për FSK-

në.
Rama është takuar edhe me gjen-
eralmajor Chris Tickel, drejtor i
aftësive në kuadër të Ushtrisë
britanike, të cilin e ka njoftuar
për kapacitetet aktuale të FSK-së
dhe për integrimin e
kapaciteteve të reja sipas planit
gjithëpërfshirës të tranzicionit.
Rama ka thënë se FSK-ja po

vazhdon ndërtimin e
kapaciteteve profesionale
ushtarake bazuar në standardet
më të larta për t'i kontribuar sig-
urisë në bashkëveprim me part-
nerët strategjikë. 
Panairi i Industrisë Ushtarake i
Mbretërisë së Bashkuar kon-
siderohet si një ndër panairet më
të mëdhenj në botë.

Rama nnë LLondër: FFSK-jja ppo vvazhdon nndërtimin ee kkapaciteteve uushtarake

INTERVISTË

Shqipe HHETEMI

PRISHTINË, 113 SHTATOR -
Nënkryetari i Aleancës për
Ardhmërinë e Kosovës (AAK),
Ahmeti Isufi, ka shprehur 
optimizëm se koalicioni parazg-
jedhor AAK-PSD do të fitojë në
zgjedhjet e 6 tetorit. Në këtë
intervistë dhënë për gazetën
"Epoka e re", ai ka thënë se
bazohet në vendimet e qeverisë
Haradinaj për mbrojtjen e
shtetit të Kosovës. "Qeveria
Haradinaj për 18 muaj ka marrë
vendime për të cilat nuk janë
marrë për 20 vjet nga partitë e
tjera që kanë qenë në pushtet.
Këto vendime kanë pasur të
bëjnë drejtpërdrejt me
ndryshimin e gjendjes së
Kosovës në planin e brendshëm
duke u nisur nga prodhuesit
vendorë, sidomos me vënien e
taksës. Edhe në planin e
jashtëm, duke e paraqitur
Kosovën si shtet me dinjitet,
duke iu kundërvënë Serbisë në
angazhimet e saj kundër

Kosovës, si dhe duke ngritur
nivelin e paraqitjes së Kosovës
në planin ndërkombëtar, në
Berlin e në Paris, në veçanti duke
i treguar Brukselit se Kosova
është shtet i pavarur dhe sovran
dhe duhet të trajtohet si e tillë",
është shprehur Isufi.  
Ai ka deklaruar se koalicioni
AAK-PSD është duke u mirëprit-
ur në opinion meqë, sipas Isufit,
vendimet e qeverisë Haradinaj
dhe konstruktivitetit i PSD-së
janë përputhur me interesat e
qytetarëve të Kosovës. Ai ka 
bërë me dije se pas zgjedhjeve
partneritet do të bëjnë me ato
parti që nuk janë të gatshme ta
heqin taksën dhe në dialog me
Serbinë shkojnë vetëm për njohje
reciproke. "Është e vërtetë se me
ndonjë parti politike kemi afërsi
më të madhe, me ndonjë kemi
edhe dallime, megjithatë do të
vihet në pyetje çështja e interesit
të Kosovës. Ai partner që do ta
mbrojë programin tonë dhe
interesat të cilat i kemi paraqitur
publikisht dhe të cilat do t'i
shpalosim edhe në fushatën

zgjedhore do të jemi me të.
Kryeministri Haradinaj e ka bërë
të qartë se në dialog shkohet për
njohje reciproke. Pa e ofruar
Serbia njohjen e pavarësisë së
Kosovës ne nuk kemi çfarë të
lypim në dialog për tema të
brendshme siç ka ndodhur më
herët. Tani dialogu duhet të jetë
për njohje reciproke dhe për
ofrimin e fqinjësisë së mirë", ka
theksuar Isufi. 

"Epoka ee rre": Z. Isufi, duke pasur
parasysh fushatën e deritanishme,
si po pritet në elektorat koalicioni
AAK - PSD? 
Isufi: Në opinion koalicioni
parazgjedhor AAK - PSD është
pritur mjaft mirë sepse është një
angazhim i të gjitha strukturave
tona për të qenë koalicion fitues
duke marrë parasysh vendimet e
qeverisë Haradinaj dhe konstruk-
tivitetin e PSD-ja me disa nisma
të ndërmarra në Kuvendin e
Kosovës. Vendimet e qeverisë dhe
konstruktivitetit i PSD-së janë
përputhur me interesat e qytetarëve
të Republikës së Kosovës. 

"Epoka ee rre": Pse mendoni se
vendimet që janë marrë do t'ju
kthehen në vota më 6 tetor?
Isufi: Sepse Qeveria Haradinaj
për 18 muaj ka marrë vendime
për të cilat nuk janë marrë për 20
vjet nga partitë e tjera që kanë
qenë në pushtet. Këto vendime
kanë pasur të bëjnë drejtpërdrejt
me ndryshimin e gjendjes së
Kosovës në planin e brendshëm
duke u nisur nga prodhuesit 
vendorë, sidomos me vënien e
taksës. Po ashtu, edhe në planin
e jashtëm, duke e paraqitur
Kosovën si shtet me dinjitet,
duke iu kundërvënë Serbisë në
angazhimet e saj kundër
Kosovës, si dhe duke ngritur
nivelin e paraqitjes së Kosovës në
planin ndërkombëtar, në Berlin e
në Paris, në veçanti duke i
treguar Brukselit se Kosova është
shtet i pavarur e sovran dhe
duhet të trajtohet si e tillë.  

"Epoka ee rre": Pavarësisht prej
këtyre të mirave që ju po i për-
mendi, kryeministri Haradinaj
ka bërë edhe disa veprime që

nuk janë mirëpritur nga qyte-
tarët, siç ka qenë vendimi për
rritje të pagës vetvetes, falja e
borxhit për ambalazhuesit e ujit,
punësimet familjare etj. A mund
të kenë efekt negativ në elektorat
këto vendime?
Isufi:Vendimet e rëndësishme për
Kosovën, siç është themelimi i
ushtrisë, Ligji për Pagat, taksa ndaj
produkteve të Serbisë dhe Bosnje
Hercegovinës, statuti i 'Trepçës', si
dhe moslejimi i ndarjes së
Kosovës, konsideroj se janë
vendime kapitale krahasuar me
ndonjë lëshim që ka mundur të
ndodhë në kuadër të qeverisë.
Haradinaj ka marrë vendime
kombëtare por, natyrisht, edhe
mund të ketë ndonjë gabim, por
që nuk është në nivelin që ka 
cenuar interesat e Kosovës.
Përkundrazi, qeveria Haradinaj ka
ngritur nivelin e Kosovës brenda
dhe jashtë vendit. 

"Epoka ee rre": Përveç atyre çka keni
bërë, çfarë oferte konkrete po u
ofroni qytetarëve për të ardhmen?
Isufi: Po e shohim interesimin e

Flet për "Epokën e re", Ahmet Isufi

Më 6 tetor qytetarët do të ven
për Kosovën 100 % shtet 
- Partneritet do të bëjmë me ato
parti që nuk janë të gatshme ta
heqin taksën 
- Në dialog me Serbinë shkojmë
vetëm për njohje reciproke

Nënkryetari i Aleancës për Ardhmërinë e Kosovës
(AAK), Ahmet Isufi, ka thënë se koalicioni parazgjedhor
AAK-PSD është duke u mirëpritur në opinion. Ai ka
thënë se vendimet e Qeverisë Haradinaj dhe 
konstruktivitetit i PSD-së janë përputhur me interesat e
qytetarëve të Kosovës. Në këtë intervistë dhënë për
gazetën "Epoka e re", Isufi ka thënë se qytetarët do ta
votojnë këtë koalicion më 6 tetor për shkak të
vendimeve që janë marrë gjatë qeverisjes Haradinaj si
dhe për shkak të objektivave për njohjen e Kosovës
nga Serbia. Sipas tij, fitorja e koalicionit AAK-PSD
bazohet në mbrojtjen e shtetit të Kosovës. Isufi ka
deklaruar se partneritet do të bëjnë me ato parti që
nuk janë të gatshme ta heqin taksën dhe në dialog me
Serbinë shkojnë vetëm për njohje reciproke

qytetarëve, sidomos të shumë
personaliteteve të cilat çdo ditë
po i bashkohen AAK-së, duke
besuar në vizionin, programin
dhe lidershipin e z. Haradinaj si
kryeministër dhe të z. Ahmetit si
kryetar i Prishtinës. Pas mbylljes
së temave të cilat e kanë dëmtuar
Kosovën, po hapim tema të cilat
janë për prosperitetin e Kosovës
dhe që kanë të bëjnë me zhvillimin
ekonomik, përmirësimin e 
gjendjes në arsim, në shëndetësi,
në kulturë, në rini, në sport, në
investime në bujqësi, sidomos
për heqjen e disa taksave të cilat u
janë vënë më herët kompanive të
ndryshme dhe prodhuesve 
vendorë. Do ta bëjmë lehtësimin
në taksa dhe në disa elemente
administrative të cilat kanë qenë
burokratike e që do ta mundësojnë
kthimin e prodhimit të Kosovës
dhe shtimin e vendeve të reja të
punës. 

"Epoka ee rre": Cilat janë pritjet
reale nga zgjedhjet e 6 tetorit
sepse të gjitha subjektet politike
dhe koalicionet parazgjedhore po
thonë se do të fitojnë?
Isufi: Pritja reale është fitorja e
koalicionit AAK - PSD dhe këtë e
bazojmë pikërisht në interesat e

qytetarëve të Kosovës për 
mbrojtjen e shtetit të Kosovës. 

"Epoka ee rre": Në rast se i fitoni
zgjedhjet, me kënd mendoni të
bashkëqeverisni?
Isufi: Qytetarët më 6 tetor do të
vendosin për Kosovën që të jetë
shtet qind për qind në territorin e
saj, që të jetë shtet i dinjitetshëm,
i vendosur për të ecur si të gjitha
shtetet e tjera, apo të lejojnë që
Kosova të mbetet në dorën e atyre
që do ta heqin taksën dhe do të
shkojnë në dialog pa kokë siç
kanë vepruar deri tani duke e
nëpërkëmbur interesin e shtetit?
Qytetarët do ta ndajnë mendjen
duke qenë të vetëdijshëm se tani
e kanë rastin të vendosin për një
referendum i cili do të jetë në
interes të tyre dhe të shtetit. Sa i
përket partneritetit qeverisës do
t'i shohim partitë të cilat nuk janë
të gatshme ta heqin taksën, nuk
do të jenë të gatshme ta ulin
nivelin shtetëror të Kosovës si dhe
nuk do t'i bëjnë dëm Kosovës.

"Epoka ee rre": A keni vija të kuqe
për partneren e deritanishme,
PDK-në?
Isufi: Është e vërtetë se me ndon-
jë parti politike kemi afërsi më të
madhe, me ndonjë kemi edhe
dallime, megjithatë do të vihet në
pyetje çështja e interesit të
Kosovës. Ai partner që do ta
mbrojë programin tonë dhe
interesat të cilat i kemi paraqitur
publikisht dhe të cilat do t'i
shpalosim edhe në fushatën
zgjedhore do të jemi me të. 

"Epoka ee rre": Detyra e parë e qev-
erisë së re do të jetë dialogu me
Serbinë. Si do të jetë ecuria e këtij
procesi në qeverisjen e koalicionit
AAK - PSD?
Isufi: Kryeministri Haradinaj e ka
bërë të qartë se në dialog shkohet
për njohje reciproke. Pa e ofruar
Serbia njohjen e pavarësisë së
Kosovës ne nuk kemi çfarë të
lypim në dialog për tema të
brendshme siç ka ndodhur më
herët. Tani dialogu duhet të jetë
për njohje reciproke dhe për
ofrimin e fqinjësisë së mirë. 

"Epoka ee rre": ShBA-ja dhe Quinti
kanë kërkuar urgjentisht të 
rifillojë ky proces, por fillimisht
kërkojnë heqjen e taksës. Si do t'ia
bëni?
Isufi: Bashkësia ndërkombëtare
ka ofruar dhe e mbështet një 
marrëveshje ligjore e cila e oblig-
on Serbinë ta njohë Kosovën si
shtet dhe të njëjtën kërkesë e
kemi edhe ne, prandaj taksa hiqet
vetëm kur Serbia ta njohë pavarësinë
e Kosovës. Jemi optimistë për 
realizimin e së drejtës së Kosovës
për të qenë e njohur nga Serbia me
ndërmjetësimin e bashkësisë
ndërkombëtare, prandaj në këto
relacione jemi marrë vesh me
bashkësinë ndërkombëtare dhe
kjo do të ndodhë. 

dosin

Albulena SS. MMAVRAJ

PRISHTINË, 113 SHTATOR- Dega e
Partisë Demokratike të Kosovës
(PDK) në Prishtinë të premten ka
prezantuar dhjetë kandidatët e
saj për deputetë të Kuvendit të
Kosovës për zgjedhjet e 6 tetorit.
Prezantimi i kandidatëve për
deputetë u bë në Sallën e Kuqe në
Pallatin e Rinisë, ku ishin të 
pranishëm zyrtarë të lartë të kësaj
partie dhe zyrtarë të degës së
PDK-së në Prishtinë.
Në dhjetëshen e kandidatëve të
degës së PDK-së në Prishtinë që i
kanë hyrë garës për deputet për
herën e parë është edhe djali i
veprimtarit të çështjes kombëtare
Adem Demaçit, Shqiptar Demaçi,
vajza e veprimtarit të shquar të
çështjes kombëtare Shasivar
Makollit - Çalit, Merita Makolli si
dhe publicisti Migjen Kelmendi.
Në këtë dhjetëshe në garën për
deputet nga dega e PDK-së në
Prishtinë janë edhe tre ish-minis-
tra të PDK-së dhe ish-shefi i
grupit parlamentar të PDK-së:
Uran Ismaili, Abelard Tahiri,

Dhurata Hoxha dhe Memli
Krasniqi.
Kryetari i degës së PDK-së në
Prishtinë dhe kandidat për
deputet, Uran Ismaili, ka thënë se
kryeqyteti kësaj here ka një
numër të madh të përfaqësimit
nga ana e PDK-së për zgjedhjet
parlamentare të 6 tetorit. 
Ai ka thënë se PDK-ja më 6 tetor
do të dalë parti fituese.
Edhe djali i veprimtarit të çështjes
kombëtare Adem Demaçit,
Shqiptar Demaçi, ka thënë se i
është bashkuar këtij subjekti poli-
tik pas bisedave që ka pasur me
Uran Ismailin, dhe pas kontakteve
me kryetarin e PDK-së, z. Kadri
Veseli, ku gjeti një mbështetje nga
ta për të kontribuar në proceset që
e presin vendin, veçanërisht për
problematiken ambientale si 
profesionist i kësaj fushe.
Edhe djali i Demaçit është 
shprehur i bindur në fitoren e
PDK-së më 6 tetor.
Kandidatja tjetër për deputete të
PDK-së, Merita Makolli, ka bërë
një prezantim të shkurtër për
opinionin dhe votuesit e PDK-së.
"Të nderuar anëtarë të PDK-së, të

nderuar qytetarë. Në listën e
PDK-së për zgjedhjet parla-
mentare të 6 tetorit janë shumë
gra dhe burra që kanë dhënë
shumë për Kosovën. Edhe unë
jam e privilegjuar që jam pjesë e
kësaj liste për deputete. Për ata që
nuk më njohin, unë vijë nga një
familje që ka dhënë shumë për
Kosovën, nga një familje që ka
pasur shumë bashkëluftëtarë të z.
Veseli. Për ata që nuk më njohin
vijë nga fusha aviacionit ajror 
dhe kjo tregon se PDK-ja pos
sovranitetit tokësor e do edhe
sovranitetin ajror. PDK-ja mbetet
emblema e UÇK-së", ka thënë
Makolli, e cila ka kërkuar
mbështetjen e votuesve të 
PDK-së që t'ia japin besimin me
votë që ajo të jetë pjesë e 
legjislaturës së ardhshme të
Kuvendit të Kosovës. 
Dhjetë kandidatët e degës së
PDK-së në Prishtinë që synojnë
postin e deputetit janë: Uran
Ismaili, Memli Krasniqi, Dhurata
Hoxha, Eliza Hoxha, Abelard
Tahiri, Shqiptar Demaçi, Merita
Makolli, Migjen Kelmendi, Ariana
Musliu-Shoshi dhe Migjen Shala.

Kandidatët për deputetë
të degës së PDK-së 
në Prishtinë të bindur
në fitore më 6 tetor

Dega e Partisë Demokratike të Kosovës (PDK) në Prishtinë të premten ka
prezantuar dhjetë kandidatët e saj për deputetë të Kuvendit të Kosovës
për zgjedhjet e 6 tetorit. Dhjetë kandidatët e degës së PDK-së në
Prishtinë që synojnë postin e deputetit janë: Uran Ismaili, Memli Krasniqi,
Dhurata Hoxha, Eliza Hoxha, Abelard Tahiri, Shqiptar Demaçi, Merita
Makolli, Migjen Kelmendi, Ariana Musliu-Shoshi dhe Migjen Shala. Ata
janë shprehur të bindur në fitoren e PDK-së më 6 tetor 

Prishtinë, 13 shtator -
Ambasadori i Shteteve të
Bashkuara të Amerikës (ShBA)
në Kosovë, Philip Kosnett, ka
kritikuar partitë politike të cilat
kanë vënë në lista për deputetë

persona me aktakuza. Ai
nëpërmjet llogarisë së vet në
"Twitter" ka pyetur se si është e
mundur që qytetarët t'u beso-
jnë këtyre subjekteve që në lista
kanë persona me aktakuza

aktive për korrupsion e të
dënuar për krime lufte. "Si ka
mundësi që qytetarët të marrin
seriozisht përkushtimin e
partive për sundim të ligjit kur
ato kanë futur në listat për kan-

didatë individë me aktakuza
aktive, dënime për krime lufte
dhe sulme, dhe të sanksionuar
ndërkombëtarisht për krime të
luftës dhe korrupsion", ka
shkruar Kosnetti.

Ambasadori KKosnett kkritikon ppartitë ppolitike ppër llistat zzgjedhore

PRISHTINË, 113 SHTATOR - Ministria
e Arsimit,  Shkencës dhe
Teknologjisë (MAShT), ka 
publikuar të premten rezultatet
e provimit të Maturës
Shtetërore për afatin e gushtit),
sipas të cilave, kalueshmëria në
këtë afat është 60.9 për qind.
Nga 8 577 maturantë që i janë

nënshtruar provimit të Maturës
Shtetërore në këtë afat, kanë
kaluar 5 239. Në mësimin në
gjuhën shqipe provimit i janë
nënshtruar 8 474 maturantë
dhe kanë kaluar 5 161, në
mësimin në gjuhën boshnjake
nga 43 maturantë kanë kaluar
29 prej tyre dhe në mësimin në

gjuhën turke kanë kaluar 
49 nga 60 sa i janë nënshtruar
provimit. 
Komisioni Shtetëror i Maturës
ka falënderuar të gjithë aktorët
e përfshirë të cilët janë 
kujdesur për organizimin dhe
mbarëvajtjen e këtij procesi të
rëndësishëm.

Testin e maturës shtetërore e kaluan mbi 60 për qind të nxënësve

Faton DDERMAKU

PRISHTINË, 113 SHTATOR - Në një
ceremoni solemne të premten
kanë diplomuar 416 zyrtarë
policorë të gjeneratës së 54-t të
Policisë së Kosovës. Me këtë rast
drejtuesit e policisë dhe
Ministrisë së Brendshme kanë

thënë se kjo gjeneratë ka kaluar
nëpër sfida të ndryshme gjatë
trajnimit tetëmujor në
Akademinë e Sigurisë Publike,
me ç'rast edhe ka arritur që me
sukses të finalizojë këtë ditë të
rëndësishme për Policinë e
Kosovës. 
Drejtori i përgjithshëm i Policisë
së Kosovës, Rashit Qalaj, ka
thënë se aktualisht policia është
një organizatë e strukturuar 
mirë me të gjitha kapacitetet
organizative, pajisje teknologjike
dhe kapacitete njerëzore dhe
profesionale. "Puna juaj do të
jetë mjaft e vështirë dhe sfiduese,
mirëpo është një punë mjaft e
çmuar nga qytetarët e Kosovës",
ka deklaruar Qalaj, duke shtuar
se misioni i policëve është që t'u

shërbejnë qytetarëve të Kosovës.
"Misioni ynë është t'i shërbejmë
popullit të Kosovës dhe t'i trajto-
jmë të gjithë qytetarët barabartë.
Ne kemi shumë detyra, duke
nisur nga ruajtja e jetës dhe
pronës dhe duke përfunduar te
sigurimi i kufirit shtetëror. Ne
krenohemi me këtë gjeneratë të
kadetëve, kemi arritur t'i kemi 30

% të kolegeve tona femra,
mirëpo duhet të krenohen të
gjitha koleget sepse kanë kaluar
me meritë dhe për atë janë sot
këtu. Kjo është Kosova jonë, këta
janë kadetët tanë dhe kjo është

Policia e Kosovës", ka deklaruar
Qalaj.   
Ndërsa ministri në detyrë i
Punëve të Brendshme, Ekrem
Mustafa, ka thënë se policët e rinj
duhet të punojnë për fuqizimin
sundimit të ligjit. "Vërtet 
është kënaqësi t'i drejtohem
gjeneratës së 54-t. Ky diplomim
po ndodh pas disa arritjeve mjaft
të mëdha. Programi që iu ofrua
është me përvojat më të mira
ndërkombëtare. Edukimi është
komponent më i rëndësishëm i
një sistemi. Ju tani po bartni 
uniformën e institucionit që ka
besueshmërinë më të lartë te
qytetarët e Kosovës. Është shumë
me rëndësi që mirëmbajtja e
kësaj besueshmërie të bëhet
duke e respektuar ligjin", ka
theksuar Mustafa.
Kurse drejtori i Akademisë për
Siguri Publike, Smajl Smakiqi, ka
deklaruar se kadetët gjatë javëve
në akademi kanë fituar shumë

shkathtësi dhe janë të gatshëm
për ta ushtruar profesionin e
tyre. "Viti 2019 ka qenë me më së
shumti kadetë. Ju gjatë këtyre 34
javëve të kaluara në akademi
keni fituar shkathtësi për ta
ushtruar profesionin tuaj.
Profesionin ushtrojeni duke u
shërbyer qytetarëve pa asnjë 
dallim", është shprehur Smakiqi.
Para zyrtarëve të rinj policor ka
folur edhe drejtoresha e
Programit ICITAP për Kosovë,
Cimberly White. Ajo ka lëvduar
gjeneratën e 54-t të policisë,
duke thënë se është e lumtur që
30 për qind e saj janë femra. "Me
shumë krenari shikoj mesin tuaj
dhe shoh shumë gra. Më bëjnë
krenare. Policia është shumë më
reflektuese në punën kur shër-
beni ju. Jini të guximshme dhe
bëjeni atë që është e drejtë. Jini të
forta dhe qëndroni kundër atyre
që ndërhyjnë në drejtësi. Jini të
guximshme dhe vraponi drejt

rrezikut për t'i mbrojtur qytetarët
tuaj. Zbatojeni ligjin pa bërë dal-
lime", ka thënë ajo.
Edhe shefi i Misionit të OSBE-së
në Kosovë, Jan Brathu, ka thënë
se policët e rinj duhet t'u përm-
bahen rregullave të shtetit ligjor.
"Nuk është vetëm kënaqësi që
jemi këtu sot, por është edhe
nder. Ju po kaloni në vijën e 
suksesit e cila është krijuar për 20
vjet me radhë. Ju lutem t'u 
përmbaheni rregullave të shtetit
ligjor. Duhet të jeni krenarë për
uniformën të cilën e mbani 
dhe shërbimin që ia ofroni
komunitetit", ka deklaruar ai. 
Para të pranishmëve ka folur
edhe drejtori i Shërbimit
Korrektues të Kosovës, Nehat
Thaçi, duke thënë se policët e
rinj e kanë borxh t'i shërbejnë
flamurit të shtetit dhe flamurit të
policisë. "Gjatë këtij rrugëtimi
keni tri borxhe: t'i shërbeni 
flamurit, t'i bëni krenarë ata që
janë pas jush, familjarët e miqtë
si dhe t'i shërbeni flamurit të
policisë", është shprehur ai.
Kurse zëdhënësi i gjeneratës së
54-të, Pajtim Thaçi, ka thënë se
policët e rinj do ta japin 
kontributin e tyre për ruajtjen e
rendit dhe të qetësisë. "Ne emër
të gjeneratës së 54-t të Policisë së
Kosovës zotohemi se do t'i 
kryejmë të gjitha detyrat sipas
ligjeve të Republikës Kosovës. Ne
do të angazhohemi për ruajtjen e
rendit dhe do t'i mbrojmë të
drejtat e të gjithë qytetarëve të
Kosovës", ka deklaruar ai. 

Ka diplomuar gjenerata e 54-t e Policisë së Republikës së Kosovës

Radhëve të policisë u shtohen
edhe 416 zyrtarë policorë

416 zyrtarë policorë të gjeneratës së 54-t të
Policisë së Kosovës kanë diplomuar të premten
në një ceremoni solemne pas përfundimit të 
trajnimit tetëmujor në Akademinë e Sigurisë
Publike. Policët e rinj janë betuar se do ta
ushtrojnë profesionin e tyre duke respektuar 
ligjet dhe Kushtetutën e vendit. Atyre u është
kërkuar që t'u shërbejnë të gjithë qytetarëve të
Kosovës pa asnjë dallim

SHTIME, 113 SHTATOR (ER) - Me
rastin e 21-vjetorit të rënies së
dëshmorit të lirisë, Skënder
Salihaj, kryetari i Komunës së
Shtimes, Naim Ismajli,
nënkryetari Rrahman Jakupi,
bashkë me organizatat e dala nga
lufta e UÇK-së dhe anëtarë të
familjes Salihaj, e kanë përkujtuar

atë. Ata kanë bërë homazhe
pranë varrit të dëshmorit të 
UÇK-së, Skënder Salihaj, në
fshatin Mollopolc, të rënë më 13
shtator të vitit 1998 në Shtime. 
Gjithashtu, të premten ka nisur
"Java e Rinisë" e organizuar nga
Drejtoria për Kulturë, Rini dhe
Sport dhe me këtë rast, kryetari

Ismajli së bashku me zyrtarë
komunalë dhe përfaqësues të
organizatave të dala nga lufta e
UÇK-së kanë bërë homazhe dhe
vendosur buqeta me lule në 
varrezat e dëshmorëve në Shtime,
në Memorialin Përkujtimor në
Reçak si dhe në varrezat e 
dëshmorëve në Mollopolc.

Përkujtohet dëshmori Skënder Salihaj

Muhamet KKOCI 

PRISHTINË, 113 SHTATOR - Kandidati
për kryeministër nga koalicioni
Nisma-AKR-PD, Fatmir Limaj, i
ka ftuar të gjitha partitë politike
që të zotohen se do të kontribuojnë
për përmbylljen e dialogut me
Serbinë pas zgjedhjeve të 6
tetorit. Përmes një letre drejtuar
kandidatëve për kryeministër në
zgjedhjet e 6 tetorit, ai ka 
vlerësuar se secili prej kandi-
datëve duhet të kuptojë se
interesi i Kosovës duhet të jetë
mbi interesat e tjera. "Nisma
Socialdemokrate zotohet publikisht
se pas zgjedhjeve të 6 tetorit do të
vazhdojë të jetë pjesë konstruktive
e politikës shtetërore të Kosovës
dhe në legjislaturën e VII-të do të
kontribuojë, së bashku me miqtë
ndërkombëtarë të Kosovës, të
përmbyllet dialogu me Serbinë
dhe të hapet një faqe e re e 
historisë së kësaj pjese të
Ballkanit Perëndimor", ka
deklaruar Limaj. 
Ai ka vlerësuar se pavarësisht
pozitës së tyre pas zgjedhjeve,
partitë politike duhet të kuptojnë
se vetëm duke e vendosur

interesin kombëtar të parin
mund të kthehet besimi i 
qytetarëve tek institucionet.
"Edhe pse në këtë garë elektorale
hyjmë me besim se koalicioni
ynë do të dalë fitues, zotimi pub-
lik se do të jemi pjesë konstruk-
tive e politikës shtetërore të
Kosovës do të përmbushet nga
ana jonë pa marrë parasysh nëse
do të jemi pjesë e qeverisjes apo
si forcë politike opozitare.
Interesi i Kosovës është mbi të
gjitha! Vetëm duke u zotuar se
interesat e Kosovës do t'i vëmë
para interesave partiake dhe
duke respektuar zotimet tona do
ta kthejmë besimin e qytetarëve
tanë dhe të aleatëve të Kosovës
në institucionet e shtetit tonë të
pavarur", ka vlerësuar Limaj. 
Më tej, ai ka treguar se mungesa
e konsensusit politik lidhur me
strategjinë në fazën përmbyllëse
të dialogut me Serbinë ka pasur
pasoja jashtëzakonisht të mëdha
si në rrafshin e kohezionit të
brendshëm, po ashtu edhe në
atë ndërkombëtar. "Në rrafshin e
brendshëm partitë opozitare të
Kosovës nuk pranuan të merrnin
pjesë në procesin e dialogut dhe
tërë energjitë e veta i përqendru-

an në kërkesën për zgjedhje të
reja të parakohshme. Refuzimi i
opozitës për të qenë pjesë e 
përfaqësimit të Kosovës në dialog
me Serbinë edhe duke qenë në
opozitë pamundësoi krijimin e
një delegacioni e strategjie të
përbashkët shtetërore në funksion
të përmbylljes së këtij procesi.
Përçarjet brenda spektrit politik
dhe institucional të Kosovës u
reflektuan tejet negativisht në
imazhin e Kosovës dhe, 
fatkeqësisht, për të gjithë ne,
gishti i fajësimit për bllokimin e
dialogut u drejtua në drejtim të
Kosovës", është shprehur ai,
duke shtuar se populli i Kosovës
nuk e meriton që aleatët e
Kosovës të zhgënjehen nga
mungesa e aftësisë institucionale.
"Zgjedhjet e 6 tetorit 2019 nuk
duhet të konsiderohen thjesht si

zgjedhjet e radhës, sepse kur t'i
kemi parasysh sfidat që e presin
vendin tonë, bëhet e qartë se
këto zgjedhje, pa asnjë dilemë,
do të jenë zgjedhje të një
rëndësie të veçantë për
ardhmërinë e Kosovës", ka 
vlerësuar Limaj.
Edhe njohësit e rrethanave 
politike kanë ftuar partitë 
politike që pas zgjedhjeve duhet
të tregojnë maturi me këtë 
proces. "Përderisa klasa politike
po merret me fushatë zgjedhore,
siç po shihet në nivelin
ndërkombëtar tanimë po lëvizet
shumë shpejt dhe po bëhen 
përgatitje që dialogu të përmbyllet
në një afat optimal. Emërimi i z.
Palmer është vetëm një nga këta
hapa. Klasa politike duhet ta
gjejë mençurinë dhe urtësinë për
të siguruar që është partnere në

këtë dialog dhe jo palë 
problematike", ka thënë për
"Epokën e re" profesori i qeverisjes
amerikane, Ilir Ibrahimi.
Ai ka shtuar se spektri politik në
Kosovë duhet t'i lë anash inatet
dhe interesat personale dhe të
ofrohet si një partner konstruktiv
në dialog. "Kosova mesazhin
duhet ta marrë vetëm nga miqtë
tanë, pikë së pari nga ShBA-ja, e
ai mesazh ka qenë shumë i qartë
qoftë nga letra e presidentit
Trump, qoftë nga deklarata e
sekretarit Pompeo, por edhe nga
deklaratat e dy senatorëve
Murphy dhe Johnson, se epilogu
i marrëveshjes duhet të jetë 
njohja e ndërsjellë dhe ky është
mesazhi më i fuqishëm dhe më
përkrahës që siguron shtetësinë
dhe sigurinë e Kosovës", ka 
theksuar Ibrahimi.

Kandidati për kryeministër i koalicionit Nisma-AKR-PD, Fatmir Limaj, u ka shkruar letër kandidatëve për kryeministër 

Limaj: Të zotohemi të gjithë se do të jemi
konstruktivë në dialogun me Serbinë

PRISHTINË, 113 SHTATOR - Ish- shefi i
grupit parlamentar i LDK-së,
Avdullah Hoti, ka thënë se në
listën e kësaj partie për deputetë
janë 18 kandidatë me doktoraturë

dhe 26 të tjerë me magjistraturë.
Sipas tij, këta do të jenë zë i
fuqishëm në Kuvendin e Kosovës
për t'i mbrojtur interesat e 
qytetarëve dhe për ta

mbikëqyrur punën e qeverisë.
"Në listë janë 33 nga ekonomia,
inxhinieria, ndërtimtaria, finan-
cat dhe afaristë të suksesshëm,
17 nga drejtësia, 31 nga arsimi,

kultura dhe sporti, 11 nga shkencat
politike dhe marrëdhëniet
ndërkombëtare dhe 16 ekspertë
shëndetësorë", ka shkruar Hoti
në llogarinë e vet në "Facebook".

Hoti: Deputetët e LDK-së do të jenë 
zëra të fuqishëm në Kuvend

Kandidati për kryeministër nga koalicioni
Nisma-AKR-PD, Fatmir Limaj, ka kërkuar
nga liderët politikë që të zotohen publikisht
se pas zgjedhjeve do të jenë konstruktivë në
dialogun me Serbinë. Në letrën e tij drejtuar
kandidatëve për kryeministër në zgjedhjet e
6 tetorit, ai ka deklaruar se vetëm zotimi i të
gjithëve se do të kontribuojë për përmbylljen
e dialogut me Serbinë tregon se interesi i
Kosovës është vendosur mbi interesat e
tjera. Edhe njohësit e rrethanave politike i
kanë ftuar partitë politike që pas zgjedhjeve
të tregojnë maturi me këtë proces



08 E SHTUNË, 14 SHTATOR 2019 EKONOMI

Podujevë, 13 shtator (ER) -
Komuna e Podujevës ka bërë me
dije se ka filluar realizimi i projek-
tit për ndërtimin e 100 serrave për

fermerët llapjanë. Punimet për
ndërtimin e serrës së parë i ka
përcjellë kryetari i Podujevës,
Agim Veliu dhe drejtori i

Bujqësisë, Pylltarisë dhe
Zhvillimit Rural, Vezir Januzi. Me
këtë rast, Veliu ka thënë se ky pro-
jekt do të përmbyllet brenda një

muaji. "Filluam ndërtimin e serës
së parë për këtë vit. Përfitues është
Jahir Babatinca. Këtë vit do të
ndërtohen 100 sera me hapësirë

prej 100 m2, subvencion për fer-
merët nga Komuna e Podujevës.
Projekti do të përmbyllet brenda
një muaji", ka thënë Veliu.

Fillon nndërtimi ii 1100 sserrave ppër ffermerët lllapjanë

/Epoka ee rre/

PRISHTINË, 113 SHTATOR - Instituti
GAP nëpërmjet një konference
për medie ka prezantuar të
premten raportin me titull
"Indeksi i transparencës 
buxhetore të komunave 2018".
Ky raport ka vënë në pah 
transparencën buxhetore të
komunave në Kosovë, duke i
renditur komunat në bazë të
paraqitjes më të mirë. Blendi
Hasaj, hulumtues në GAP, ka
thënë se indeksi i transparencës
buxhetore komunale bën një
vlerësim dhe renditje të komunave
varësisht nga numri i 
dokumenteve të publikuara,
dëgjimeve buxhetore me qyte-
tarë dhe përgjigjet në kërkesat e

këtij instituti për qasje në 
dokumente buxhetore. Sipas tij,
të gjeturat e këtij raporti tregojnë
se transparenca buxhetore e
komunave në vitin 2018 ishte në
një nivel më të lartë se në vitet e
kaluara, ku mesatarja e pikëve
për komunë ishte mbi 52 dhe 71
për qind. Në këtë kontekst,
Hasaj ka bërë me dije se, sipas
këtij indeksi, komuna me trans-
parencën më të lartë buxhetore
në vitin 2018 është Gjakova, e
cila ka mbledhur 97 prej 100
pikëve dhe ka publikuar të
gjitha dokumentet buxhetore.
Po ashtu, ia ka thënë se kjo
komunë ka mbajtur të paktën
katër dëgjime buxhetore me
qytetarë. 
Po ashtu, transparencë të lartë
buxhetore në vitin 2018, bazuar

në indeksin e GAP-it, sipas
Hasajt, kanë treguar edhe
Komuna e Kamenicës, e
Gjilanit, e Shtimes, e Lipjanit
dhe e Prishtinës. Ndërsa
Komuna e Zubin Potokut,
Parteshit, Leposaviqit dhe
Zveçanit, janë vlerësuar me zero
pikë në indeksin e GAP-it, pasi
nuk kanë publikuar asnjë doku-
ment dhe nuk janë përgjigjur në
kërkesën e Institutit GAP për
qasje në dokumentet bux-
hetore. 
Ndërsa Nora Jusufi, hulumtuese

në Institutin GAP, ka shpjeguar
metodologjinë dhe të gjeturat e
indeksit të këtij instituti për
transparencën buxhetore të
komunave. Ajo ka thënë se një
komunë mund ta marrë maksi-
mumin e pikëve vetëm në rast
se i ka publikuar të gjitha doku-
mentet buxhetore lidhur me
buxhetin e vitit 2018 në format
të lexueshëm nga kompjuteri.
"Përkundër që janë të obliguara
ligjërisht që t'i publikojnë disa
prej dokumenteve buxhetore
pjesë e indeksit, jo të gjitha

komunat e kanë bërë këtë më
2018. Konkretisht, vetëm rreth
60 për qind e komunave i kanë
publikuar të gjitha dokumentet
që burojnë nga Udhëzimi
Administrativ i Ministrisë së
Administrimit dhe Pushtetit
Lokal (MAPL) për transparencë
në komuna", ka thënë Jusufi. 
Indeksi i transparencës 
buxhetore, përveç vlerësimit,
përmban rekomandime konkrete
se si mund të përmirësohet
transparenca buxhetore për
secilën komunë.

GAP-i: Gjakova, komuna me 
transparencën më të lartë buxhetore

PRISHTINË, 113 SHTATOR (ER) -
Ministrja në detyrë e Integrimit
Evropian, Dhurata Hoxha, ka viz-
ituar kompaninë e produkteve të
qumështit dhe akulloreve "Magic
Ice". Aty Hoxha është takuar me
pronaren e kësaj kompanie,
Suzana Kadriu-Aliu, e cila
udhëheq këtë kompani tash e
disa vjet. Hoxha është shprehur se
gratë kanë një rol shumë të
fuqishëm në biznes dhe se duhet
përkushtim i madh për fuqizimin
e këtyre grave në biznes. "Suzana
është një nga menaxheret më të
suksesshme gra dhe me të vërtetë
është një motivim për ne gratë që
kemi detyra publike apo funk-
sione publike që t'i vizitojmë këto
kompani për shkak të motivimit
që marrim kur i vizitojmë dhe e
shohim suksesin e grave dhe të
këtyre kompanive. Sot vizitova
edhe prodhimin. Me të vërtetë
është nder i madh ta vizitoj këtë
kompani, në anën tjetër të jem

dëshmitare e një kualiteti të lartë
të prodhimeve vendore në këtë
kompani", ka thënë ajo.
Me këtë rast, ministrja Hoxha u ka
bërë thirrje qytetarëve të kon-
sumojnë prodhime vendore pasi
ka vlerësuar se kualiteti i prod-

himeve është i standardeve
evropiane. "Bëj thirrje për qyte-
tarët që mos të konsumojnë pro-
dukte të huaja, por të konsumo-
jnë produkte vendore, sepse kemi
produkte që fare lehtë konkurro-
jnë me prodhimet e vendeve

anëtare të BE-së dhe pse mos t'i
fuqizojmë gratë apo kompanitë
sikur që edhe zonja Suzana i
menaxhon. Gjithashtu, edhe t'i
promovojmë prodhimet e
Republikës së Kosovës. Ishte nder
të njoftohem me zonjën Suzana

ku në kompaninë që kjo drejton,
gruaja ka rol të fuqishëm jo vetëm
kjo si menaxhere që i fuqizon
gratë e tjera por, gjithashtu, edhe
e mirë e kësaj është që këtyre
grave u janë besuar detyra shumë
të rëndësishme", ka thënë Hoxha.
Ndërsa pronarja e kompanisë
"Magic Ice", Suzana Kadriu-Aliu,
ka thënë se ajo si udhëheqëse e
këtij biznesi i jep shumë rëndësi
avancimit dhe fuqizimit të grave
që punojnë në këtë ndërmarrje,
duke shtuar se gruaja është një
shtyllë e shtëpisë shoqërisë.
"'Magic Ice' bën prodhimin e pro-
dukteve të të gjitha prodhimeve të
qumështit dhe akulloreve të të
gjitha llojeve. Unë si drejtuese e
kompanisë i jap shumë rëndësi
avancimit dhe fuqizimit të gruas
pasi, siç e dimë, gruaja është
shtyllë e shtëpisë dhe e shoqërisë.
Gratë i kryejnë punët me shumë
nder dhe përkushtim", ka thënë
Kadriu-Aliu.

Hoxha: Do të përkushtohemi 
për fuqizimin e grave

Instituti GAP ka prezantuar "Indeksin e 
transparencës buxhetore të komunave 2018".
Sipas këtij indeksi, Gjakova ka dalë të jetë 
komuna me transparencën më të lartë buxhetore
për vitin 2018, e cila prej 100 pikëve ka mbledhur
97. Pas Gjakovës, si komuna transparente janë
renditur Gjilani, Shtimja, Lipjani dhe Prishtina.
Ndërsa Komuna e Zubin Potokut, Parteshit,
Leposaviqit dhe Zveçanit janë vlerësuar me zero
pikë sa i përket transparencës buxhetore pasi,
sipas GAP-it, ato nuk kanë publikuar asnjë 
dokument në lidhje me çështjet buxhetore

SKENDERAJ, 113 SHTATOR (ER) -
Nënkryetari i Komunës së
Skenderajt, Nuredin Lushtaku,
së bashku drejtoreshën e

Urbanizmit, Sanie Ahmeti, inx-
hinierë dhe profesionistë, kanë
inspektuar punimet e realizimit
të projektit për asfaltimin e

rrugëve në fshatin Polac, ku do të
trajtohen 15 segmente me asfalt
me një gjatësi tri kilometra. Këto
investime janë duke u mirëpritur

mjaft shumë nga banorët e
fshatit Polac, të cilat, sipas tyre,
do ta përmirësojnë infrastruk-
turën rrugore në këtë pjesë.

Lushtaku iinspekton ppunimet nnë ffshatin PPolac

Albulena SS. MMAVRAJ 

PRISHTINË, 113 SHTATOR - Kryetari i
Aleancës Kosovare të Bizneseve
(AKB), Agim Shahini, është
takuar me drejtorin e
përgjithshëm të Administratës
Tatimore të Kosovës (ATK), Ilir
Murtezi. Pas takimit ata kanë
mbajtur një konferencë për
medie. Me këtë rast, kryetari i
AKB-së, Agim Shahini, ka thënë
se në bashkëpunim me ATK-në
kanë arritur që ta rrisin vetëdi-
jesimin e bizneseve për fiskaliz-
im. Sipas tij, në këtë aspekt
Kosova qëndron më mirë se disa
vende të rajonit. Pavarësisht prej
kësaj, Shahini ka bërë me dije se
evazioni fiskal në Kosovë kap
shifrën prej 30 përqindësh.
"Diskutuam çështje të rëndë-
sishme të AKB-së dhe ATK-së në
funksion të bizneseve vendore.

Ne kemi punuar qa të rrisim
mentalitetin fiskal që ATK-ja t'i
shohë bizneset si partnerë të
përbashkët. Falë bashkëpunimit
tonë kemi arritur ta ndryshojmë
mentalitetin fiskal të bizneseve.
ATK-ja ka ngritur performancat
profesionale dhe bizneset kanë
arritur t'i mbajnë kontributet
dhe taksat e tyre fiskale. ATK-ja
është në proces të fiskalitetit dhe
kjo bën që informaliteti të
mbetet nën 30 për qind.
Bizneset të fillojnë të paguajnë
taksa të rregullta dhe t'i ndihmo-
jnë atyre që të fitojnë kredi apo
ndonjë përfitim tjetër", ka thënë
Shahini, duke shtuar se 565 biz-
nese në Kosovë janë nga sektori i
prodhimit. Në këtë kontekst, ai
ka thënë se për këto biznese janë
krijuar lehtësirat tatimore. Më
tutje, Shahini ka kërkuar nga
qeveria e ardhshme të ketë një
strategji zhvillimore. "Më parë

fokusimi ka qenë në investime
kapitale, tani të shohim se ku do
të fokusohet qeverisja e
ardhshme, por është e rëndë-
sishme të ketë një strategji dhe
të punohet në premtimet që
japin", ka thënë Shahini.
Ndërsa drejtori i ATK-së, Ilir
Murtezi, ka thënë se janë duke
investuar dhe më tutje në sis-
temin e digjitalizimit. Ai ka
thënë se sistemi i digjitalizimit
është duke u bërë për ta shman-
gur mundësinë e kontaktit në
mes të personelit të ATK-së dhe
përfaqësuesve të bizneseve. "Në
këtë vit ka pasur rreth 12 për
qind të të hyrave në krahasim
me vitin e kaluar. Kjo është një
praktikë e mirë e bashkëpunimit
për bizneset për zgjedhjen dhe

parandalimin e keqkuptimeve
apo mospajtimeve në aspektin
profesional apo edhe formave të
tjera. Ne do të jemi afër bizne-
seve. Kjo frymë do të avancohet
tutje si dhe do të vazhdojmë të
investojmë në sistemin elek-
tronik për kryerjen e lehtë të
pagesave", ka thënë Murtezi,
duke shtuar se përparim ka
pasur edhe në çështjen e rim-
burësimit. "Ne kemi avancuar
modulin e bizneseve që ato t'i
bëjnë deklarimet si dhe të mar-
rin shumë shërbime. Kjo është
vlerësuar dhe është trajtuar si
pjesë që ATK-ja ka dalë në ndih-
më të bizneseve. Me rregullore të
brendshme vazhdojmë që për
një periudhë me pak se 30 ditë të
implementohen kërkesat për

rimbursim", ka thënë Murtezi. 
Në këtë konferencë për medie
Murtezi ka folur edhe për kate-
gorizimin e bizneseve në A, B
dhe C. "Në kategorinë A janë
tatimpaguesit e rregullt, në kate-
gorinë B janë bizneset që
paraqesin risk, por jo të thek-
suar, e në kategorinë C futen biz-
neset, kërkesat e të cilëve shqyr-
tohen me kontroll. Kemi bërë
vlerësim të bizneseve, por
përsëri ka numër të madh të biz-
neseve në kategorinë C. Këtë vit
kemi pasur 12 për qind të të
hyrave më shumë se vitin e kalu-
ar për gjashtëmujorin e parë", ka
thënë Murtezi, i cili ka përmen-
dur edhe shifrën prej 10.8 mil-
ionë deklarimesh përmes shër-
bimit "e-Deklarimi".

Murtezi: Digjitalizimi i shërbimeve 
në ATK krijoi lehtësira për bizneset

VITI, 113 SHTATOR (ER) -
Zëvendëskryeministri në detyrë,
njëherësh kryetar i Nismës
Socialdemokrate, Fatmir Limaj,
ka thënë se Kosova nuk zhvillohet
me fjalë, por me veprime
konkrete të cilat janë parakusht
për zhvillimin e bizneseve. Sipas
tij, shembull i atyre që veprojnë
është ministri në detyrë i Tregtisë
dhe Industrisë, Endrit Shala. Këto
komente Limaj i ka bërë me rastin
e vizitës në Parkun e Biznesit në
Budrikë të Vitisë, ku në shoqërinë
e ministrit Shala kanë inspektuar
nga afër punimet që janë duke u
bërë në këtë zonë. 
Kandidati për kryeministër i koa-
licionit Nisma-AKR-PD, Fatmir
Limaj, ka thënë se krijimi i
kushteve të mira për bizneset
është shembulli më i mirë se çfarë
rruge duhet ndjekur për t'i ndih-
muar bizneset dhe në hapjen e
vendeve të reja të punës. "Krijimi
i zonave ekonomike, krijimi i

kushteve më të mira të njerëzve
tanë punëtorë, bizneseve tona,
është shembulli më i mirë se çfarë
rruge duhet ndjekur nëse duam
t'i ndihmojmë bizneset, të hapim
vende të reja të punës, të krijojmë
kushte për banorët e zonës dhe
komunat përkatëse. Kjo zonë

ekonomike do të ketë impakt të
madh ekonomik për Vitinë.
Përveç që i shton buxhetin
Komunës së Vitisë, shton
mundësinë e punësimit të
dhjetëra e qindra njerëzve të këtij
regjioni. Po ashtu, i jep një impuls
zhvillimit ekonomik të zonës së

Vitisë dhe të Gjilanit", ka thënë
Limaj. Ai ka shtuar se kohë më
parë bizneset me vetiniciativë
kanë rregulluar infrastrukturën,
ndërsa tash ministri Shala me
punën e vet është duke iu ofruar
bizneseve gjithë atë që kanë
nevojë. 

Ndërsa ministri në detyrë i
Tregtisë dhe Industrisë, Endrit
Shala, ka thënë se kjo është zona e
tretë ekonomike në të cilën janë
duke investuar si ministri. Shala
ka bërë me dije se investimet në
këtë zonë ekonomike kapin
vlerën prej 1.8 milion eurosh.
"Ishim për t'i parë punimet që
janë duke u zhvilluar në zonën
ekonomike të Vitisë, investim ky
afër 1.8 milion euro, i realizuar
nga MTI. Dhe, gjithë kjo, siç e tha
edhe kryetari Limaj, me qëllim që
të krijojmë parakushte sa më të
mira të të bërit biznes në Kosovë.
Kjo është zona e tretë ekonomike
në të cilën MTI është duke inves-
tuar dhe është duke punuar.
Shumë shpejt fillojmë edhe me
zonën ekonomike në Malishevë,
e cila, bashkë me komunitetin
tonë të diasporës, do të jetë në
dispozicion edhe të bizneseve
tona të diasporës", ka thënë
Shala. 

Limaj e Shala premtojnë përkrahje 
për zhvillimin e bizneseve 

Drejtori i Administratës Tatimore të Kosovës (ATK), Ilir
Murtezi, është zotuar se institucioni që drejton do të
jetë afër bizneseve. Ai ka thënë se kjo afërsi do të
avancohet edhe më tutje si dhe do të vazhdojnë të
investojnë në sistemin elektronik për kryerjen e lehtë
të pagesave. Murtezi gjatë vizitës që i ka bërë
Aleancës Kosovare të Bizneseve (AKB) ka bërë me
dije se në këtë vit ATK-ja ka rritur të hyrat për rreth 12
për qind në krahasim me vitin e kaluar



10 E SHTUNË, 14 SHTATOR 2019 OPINION     KOSOVË

DEÇAN, 113 SHTATOR (ER) - Me qël-
lim të ofrimit të një infrastrukture
të standardeve të larta arsimore në
Lumbardhë të Komunës së
Deçanit është vënë gurthemeli i
ndërtimit të Shkollës Fillore të
Mesme të Ulët "Lan Selimi". 
Ministri në detyrë i Arsimit, i
Shkencës dhe i Teknologjisë
(MAShT), Shyqiri Bytyqi, ka thënë
se përmes ndërtimit të kësaj
shkolle po ofrohet ambient më i
përshtatshëm për mësim. Ai ka
kërkuar nga mësimdhënësit që të
angazhohen më shumë për ngrit-
jen e cilësisë së arsimit me qëllim

që të rinjtë të përgatiten për të
ardhmen e vendit. "Ne po e kom-
pletojmë një infrastrukturë të
mirë edhe në këtë fshat dhe jam i
sigurt se po ndërtohet një ambi-
ent me standardet që edukimi
dhe arsimimi i këtyre fëmijëve të
jetë i barabartë me gjithë të tjerët
në Kosovë, por na mbetet edhe
neve në nivelin qendror dhe
mësimdhënësve, në veçanti që të
kemi një angazhim dhe përkush-
tim që, përveç krijimit të kushteve
të mira të infrastrukturës, ta ngre-
him cilësinë në arsim dhe t'i për-
gatisim të rinjtë tanë për të

ardhmen e vendit tonë", ka thënë
Bytyqi.
Ndërsa kryetari i Komunës së
Deçanit, Bashkim Ramosaj, ka
deklaruar se me vënien e gur-
themelit të shkollës në
Lumbardhë po përmbyllet cikli i
investimeve në sistemin arsimor
në Deçan. Sipas tij, tani mbetet që
të investohet më shumë në cilësi
dhe sigurinë e shkollave. Në anën
tjetër, ish-deputetja nga radhët e
AAK-së, Teuta Haxhiu, e cila ishte
nxënëse dhe mësimdhënëse në
këtë shkollë, ka kërkuar që inves-
timet të jenë me standarde të larta.

Vihet ggurthemeli ii sshkollës ffillore nnë LLumbardhë ttë DDeçanit

Behxhet SSh. 
SHALA - BBAJGORA

Deri kkur ddo ttë vvuajmë nnga 
dhimbjet ppolitike: Kaluan thuaja
20 vjet pas përfundimit të luftës
dhe Kosova është në pat pozicion
me Serbinë. Në vend se të gëzojë
pavarësi të plotë dhe ta shtrijë
sovranitetin në tërë territorin e
vet, ka hyrë e detyruar nga
"miqtë" ndërkombëtarë dhe injo-
rantët e vendit në bisedime ku
tregtohet në mënyrën më të
paskrupullt pikërisht me sovran-
itetin, në ndërkohë që integritetin
territorial e ndan me Serbinë. Nuk
mbaj mend apo nuk kam dëgjuar
se një shtet një kohë aq të gjatë
pasi është çliruar të bisedojë për
çështje për të cilat nuk bisedon
asnjë shtet normal. Është e
kuptueshme se për shkak të
rrethanave specifike një çështje
mund të lihet pezull për një afat të
caktuar kohor, në ndërkohë që
përmes bisedimeve bëhen 
përpjekje të bëhet një zgjidhje
përfundimtare pa e kontestuar
tërësinë territoriale dhe sovranitetin
e shtetit. Serbia ka bërë shumë
krime në Kosovë jo vetëm në vitet
1998-1999, por edhe shumë më
gjatë më se një shekull. Që nga
koha kur Mihajlo Obrenoviq në
vitin 1867 e largoi përfundimisht
ushtrinë otomane nga Serbia,
përkatësisht nga viti 1878, pas
vendimeve të Kongresit të
Berlinit, kur Serbia u njoh
ndërkombëtarisht si shtet, filluan
krimet ndaj shqiptarëve, spastrimi
etnik i dhunshëm i shqiptarëve
nga Nishi, Prokupja, Kurshumlia
dhe vendet e tjera të banuara me
shumicë shqiptare e që përfundoi

me gjenocidin e luftës së fundit
1998-1999. Për këto krime, jo
vetëm në Kosovë, por edhe në
Slloveni, Kroaci, Bosnje,
Maqedoni të Veriut, Mal të Zi dhe
Luginë të Preshevës, Serbia nuk u
dënua as përafërsisht në përputh-
je me krimet e bëra. Marrëveshja
e Kumanovës, ku aventurierët e
Rambujesë as që ishin të pran-
ishëm, i dha mundësi Serbisë të
tërhiqet me tërë arsenalin
ushtarak duke plaçkitur çdo gjë
që donin, duke vrarë shumë
shqiptarë, duke ua vënë zjarrin
shumë shtëpive dhe duke marrë
me vete mijëra shqiptarë si robër
lufte të cilët pastaj i vendosën
nëpër burgje duke organizuar
procese të montuara politike dhe
duke ekzekutuar një numër të
tyre pa asnjë proces gjyqësor. Po
të llogaritej Serbia si palë që e ka
humbur luftën, atëherë ndaj saj
do të veprohej sikur ndaj
Gjermanisë, Japonisë, Italisë dhe
aleatëve të tjerë që e humbën
Luftën e Dytë Botërore. Një javë
pas nënshkrimit të Marrëveshjes
së Kumanovës, gjeneralët e
KFOR-it, përkatësisht të NATO-s,
në motelin në Rudare dhe
Merdare pinin shlivovicë me
gjeneralët e Serbisë të cilët ende i
kishin duart e përgjakura duke
vrarë civilë të pafajshëm shqip-
tarë dhe duke ekzekutuar robër
lufte, gjithashtu shqiptarë. Po këta
gjeneralë të Serbisë që flirtonin në
Rudare dhe Merdare me gjener-
alët e KFOR-it, ende nuk kishin
arritur t'i mbërthenin pantallonat
nga dhunimet e shumta në
Kosovë dhe përsëri, me ndihmën
e "miqve" ndërkombëtarë, thuaja
se u bënë paqeruajtës në Kosovë
si dhe vendimmarrës . Këta "gjen-
eralët" tanë, një pjesë e tyre të
shndërruar në hajdutë dhe
dhunues ordinerë, uzurponin
banesa, shtëpi, hapësira biznesi,
të mbetur pa pronarë dhe keqtra-
jtonin, deri në asgjësim, çdokënd
që e konsideronin pengesë në

rrugëtimin e tyre kriminal.
Realisht këtu nuk ka fare dallim
midis atyre që "luftuan" dhe atyre
që bënë politikë paqësore, të
gjithë vepruan njëjtë dhe në 
përputhje me mundësitë që i
kishin. Serbët e Kosovës, disa u
larguan për Serbi, kurse disa të
tjerë u enklavizuan në lokacione
të pastra etnike sikur që e 
formuan një hapësirë të madhe
kriminale në veri të Kosovës ku
institucionet e Kosovës, qoftë të
përkohshme apo edhe ato më
pak të përkohshme, nuk kishin
fare qasje, përjashtuar elementet
kriminale që vendosën marrëdhënie
të mira bilaterale me kriminelët
serbë. Pjesë e këtij krimi të 
organizuar ishin edhe ndërkom-
bëtarët që, duke i instrumentalizuar
elementet kriminale, menaxhuan
ashtu si deshën dhe me lehtësi
proceset politike që fundamentalisht
e dëmtonin Kosovën. U 
provokuan ngjarjet e marsit 2004
dhe për këtë u fajësuan vetëm
shqiptarët. U bënë hetime vetëm
për vrasje të serbëve, tetë serbë të
vrarë, por nuk u bënë fare hetime
për vrasjen e 11 shqiptarëve, një
pjesë e të cilëve u ekzekutua nga
policia e UNMIK-ut sikur që u
ekzekutuan kinezët protestues në
Sheshin "Tienan Man" në Pekin
apo në Korenë e Veriut. Askush
nuk u dënua për mbytjen e 
dhunshme të tre fëmijëve 
shqiptarë në lumin Ibër të fshatit
Çabër sepse shihni këtë formulim
idiotesk dhe racist të gjykatave të
UNMIK-ut, nuk është gjetur qeni
i cili qenka llogaritur si dëshmitar
krucial. OSBE-ja, përkatësisht
varrosësi i demokracisë dhe lirisë
së medieve në Kosovë, Paskal
Fieski, e kërcënoi RTK-në se, nëse
nuk raporton sipas standardeve
me të cilat do të pajtohej edhe
Serbia, ndaj saj do të organizohej
një gjyq sikur në Ruandë dhe do
të merrnin përgjegjësi për krime
lufte dhe krime kundër njerëzimit.
Aq iu deshtë RTK-së t'i lëshojë

brekët për t'i mos i veshur as sot e
kësaj dite duke ia ka kthyer 
prapanicën çdo politikani, çdo
partie që ishte në pushtet apo që
kishte pushtet, vendor qoftë 
ai apo ndërkombëtar, pa asnjë
dallim.

Bisedimet ee VVjenës ddhe TTangoja ee
Beogradit: Përbërja e delegacionit
në Vjenë ishte kryesisht e përbërë
prej analfabetëve politikë të cilët
mendonin se ishin politikbërësitë
kryesorë në botë pa të cilët nuk
merrej asnjë vendim me rëndësi
globale dhe duke i futur hundët
gjithkund. I zuri vera vjeneze për-
jashtuar disa aristokratë kosovarë
që verën e kishin pjesë të menysë,
shekuj me radhë. Fort i mbushën
llogaritë e tyre bankare, dilnin
para kamerave me flokë të ngjyro-
sura futë zi, sikur artistë të seri-
aleve turke, amerikano-latine apo
sikur të ishin kushërinjtë e
Sandokanit. U angazhua një
kriminel kushtetues, Mati
Ahtisari, që e masakroi
Kushtetutën e Kosovës duke e
vendosur zemrën e saj si përcak-
tuese për Kushtetutën, ndërsa
bishtin apo këmbët e arushës ua
la kosovarëve. Kjo Kushtetutë, atë
çka nuk arriti ta bëjë Millosheviqi
me luftë dhe gjenocid, me ndih-
mën e presidentit Ahtisari, serbët
i shndërroi në nebeski narod
(popull hyjnor apo qiellor) duke u
siguruar supremaci dhe imunitet
nga çdo lloj ndjekjeje. U siguroi
vende të rezervuara, me 16 vota
bëheshin deputetë, në një vend të
pavarur dhe sovran organizo-
heshin zgjedhje të lira lokale dhe
parlamentare të një shteti
armiqësor siç ishte dhe është
Serbia e kriminelit të luftës,
Aleksandër Vuçiq, i shndërruar
dhe ndërkombëtarisht i pranuar
si viktimë, ndonëse të kaluarën,
përmbajtjen dhe historinë e ke,
thjesht, kriminale. E siguruan një
grup të paditurish apo një kastë
prej leshkove që i dërguan në

Bruksel, në bisedime teknike! I
ndanë rolin kryesor në këto
takime "teknike" një fallxhoreje
që këto bisedime, me paratë e
popullit, i përdorte për të bërë
tregti dhe për të punësuar famil-
jarë të ngushtë dhe të gjerë, aq sa
kishte vend në aeroplan. Bëri fus-
nota, tërë kohën gënjeu dhe
mashtroi, për një grusht eurosh të
pista, për një shtrëngim duarsh
me lojtarë të ligës së dytë dhe të
tretë të politikës në Bruksel.
Hashimi, mbreti i Kosovës,
Maqedonisë së Veriut, Tuzit dhe
Luginës, ia hapi atë vend pune
duke e shpikur një post për këtë
mashtruese ordinere, e cila mbeti
peng i mbretit Hashim derisa e
shndërroi në material të paricik-
lueshëm politik, prandaj tash e
lënë rrugëve po e sulmon fort
mbretin duke e akuzuar për 
tradhti kombëtare. Nëse
bisedimet në Bruksel kanë filluar
si marrëdhënie konsensuale,
duket se vazhdimi, e sidomos
përfundimi, do të jetë dhunim
klasik dhe i rëndë i të drejtave të
qytetarëve të Kosovës. Në
bisedimet e Brukselit janë zhytur
të gjithë, komandantë dhe paqë-
sorë, tokësorë dhe jashtëtokësorë!
Shoqëri civile dhe pleqnarë të
Muçibabës, media të "pavarura"
dhe tredharakë të Behgjet Pacoll
Agës, organizata humanitare e
Mirosllav Radojçiqit dhe kurvat
politike të Serbisë në bordellon e
Goran Rakiqit.

Marrëveshja ee ddetyrueshme ddhe
shkërdhyerja ""vullnetarisht" ee
pranueshme: Mbreti i Kosovës
dhe kosovarëve si dhe pjesëve ku
kanë jetuar shqiptarët e që tash
janë pjesë e emigracionit për
shkak të dhunës politike, Hashimi
i Parë, ka kohë që po i udhëheq
kadastrat e Kosovës dhe po merret
me fletët poseduese. Askush në
Kosovë nuk është i sigurt se ku do
të jetë nesër si pjesë e Serbisë pas
këmbimit të territoreve, në hajme

PAS MARRËVESHJES ME SERBINË, 
A DO TË NA ZBUTEN DHIMBJET ME BARËRA

NGA LISTA ESENCIALE?!

të shteteve të Perëndimit si
azilkërkues apo do t'i lënë eshtrat
në lumin Rio Grande në përpjekje
të kalojnë në Amerikë. Hashimi e
ka krijuar një ekip kondomësh
politikë dhe civilistë të, mender-
methënë, shoqërisë civile, për të
gjitha situatat dhe për shijen e
vet. I përdorë dhe i keqpërdorë
sipas nevojës. Ka më shumë se dy
vjet që na ka dhunuar me 
korrigjim të kufijve dhe këmbim
të territoreve duke bërë harta
gjeografike me Aleksandër
Vuçiqin. Po të mos ishte
Gjermania dhe zonja e Madhe,
Angela Merkel si dhe kundërshtimi
i Silvester Haradinaj-Rambos, sot
do ta dëgjonim ezanin nga mulla
Haqifi i Vellika Ternovcit e që 
pastaj shpejt e shpejt do ta bënte
pelegrinazh deri në Stamboll për
të dërguar ca qeska kanabis dhe
për të marrë ca qeska hashash
për "xhematin" e Brukselit,
Parisit, Prishtinës dhe qendrave
të tjera. Hashimi për një çast 
heshti, nuk po dëgjohet përveçse
që të gjithë kundërshtarëve që e
shajnë dhe e sulmojnë u dërgon
mesazhe paqeje dhe dashurie.
Tash ka shkuar në Japoni për ta
kryer kursin për samuraj jo për të
flijuar veten, por të tjerët. Tash po
bëhet i rrezikshëm. Vuçiqi po
thotë se nuk ka njohje të Kosovës
pa fituar edhe Serbia pak, shumë
pak, nja 30 për qind të territorit të
Kosovës dhe statusin special për
serbët e tjerë. Kërkesë modeste,
shumë modeste. Daçiqi dhe
Pacolli sikur të ishin vëllezër
siamezë, me vullnetin më të
madh po punojnë kundër
Kosovës, Daçiqi duke rritur num-
rin e ç'njohjeve, kurse Pacolli
duke e prurë thuaja në pikën zero
numrin e njohjeve. Këtu po
bëhen bashkë dhe nuk dallojnë
fare. Kosova nuk i ndan, por i
bashkon!

"Normalizim" ii ddhunshëm ddhe ii
detyrueshëm: ShBA-ja e ka caktu-
ar një të dërguar për lehtësim të
bisedimeve midis Kosovës dhe
Serbisë për arritjen e një mar-
rëveshjeje detyruese. I ka dërguar
edhe dy senatorë që e kanë vizitu-
ar Kosovën dhe Serbinë. Edhe z.
Pallmer sikur edhe senatorët më
nuk po flasin se duhet të bisedo-
het për arritjen e marrëveshjes,
por po flasin për marrëveshjen si
punë e përfunduar. Janë caktuar
afatet dhe kjo marrëveshje po

përdoret si slogan i Trumpit për
zgjedhjet e ardhshme presiden-
ciale ku Trumpi mendon për një
mandat të dytë. Pse ne duhet të
votojmë për Trumpin?! Nëse
Behgjet Pacolli, si republikan i
njohur që nga Republika
Socialiste e Jugosllavisë, ka
interes ta votojë Trumpin, këtë
interes nuk e kanë të gjithë në
Kosovë. Begja është një tra(m)pist
shumë i bindur. Vitin e kaluar më
ftoi në kafe në Uashington, pikër-
isht në hotelin e Trumpit. I propo-
zova të pimë kafe në cilindo hotel
tjetër, por nuk pranoi. Trap dhe
vetëm Trumpi! Tash po thuhet se
kjo marrëveshje nuk do t'i pëlqe-
jë popullit, as atij në Serbi, as këtij
në Kosovë. Hashimit dhe Acës do
t'u pëlqejë, gjithsesi! Jam plotë-
sisht i vetëdijshëm se duhet të
bisedohet me Serbinë për fqinjësi
të mirë, për kompensim të
dëmeve të luftës, për
bashkëpunim dhe tregti, por nuk
duhet të bisedohet asnjëherë për
territore. As edhe për një
milimetër territor. Nëse krimineli
kushtetuese, Mati Ahtisari, e ka
përjashtuar çdo mundësi të
jetësimit të vullnetit politik të
shqiptarëve se ku dhe me kënd
duan të jetojnë dhe të bashkohen
dhe që pasardhësit e shokut Tito e
kanë pranuar si edhe një kategori
e leshkove politikë të dalë nga
lufta, pse të pranojmë të bisedojmë
për kufij dhe territore?! Kosova i
ka kufijtë dhe territorin sikur që e
ka edhe Serbia dhe mund dhe
duhet të bisedohet për një 
zgjidhje vetëm brenda kufijve
ekzistues. Nëse në Kushtetutën e
kriminelit kushtetues, Mati
Ahtisarit, nuk lejohet që Kosova
është shtet i shqiptarëve (95 për
qind) e popullsisë dhe qytetarëve
të tjerë, pse atëherë duhet të 
sigurohet për serbët statusi i
"popullit hyjnor" që kanë më
shumë të drejta se krejt shqiptarët,
së bashku me pakicat e tjera.
Kosova duhet ta hedhë në mbe-
turina shprehjen diskriminimi
pozitiv dhe ndaj pakicave duhet
t'i zbatojë plotësisht të gjitha
konventat ndërkombëtare për të
drejtat e pakicave. Asgjë më
shumë! Nëse hidhen në
tavolinën e bisedimeve kufijtë
ekzistues të Kosovës dhe 
pranohet si mundësi këmbimi i
territoreve, atëherë po e fusim në
bisedime edhe Maqedoninë e
Veriut, Luginën e Preshevës,

Malin e Zi, Greqinë si dhe trojet
që dhunshëm janë zbrazur nga
shqiptarët pas shpalljes dhe 
njohjes së pavarësisë së Serbisë.
Nuk diskutohet për një korrigjim
dhe dhënie falje marrje me
dhunë të territorit të Kosovës,
kurse Serbia të mbetet e virgjër
territorialisht. As shtetet dhe
vendet nga janë dëbuar dhunshëm
shqiptarët dhe ku jetojnë edhe
sot e që diskriminohen në sy të
ndërkombëtarëve. 
Territori i Kosovës duhet të jetë i
paprekshëm dhe duhet ta 
përdorim sloganin e Triestes pas
përfundimit të Luftës së Dytë
Botërore në pretendimet 
irredentiste të Italisë; "Prst damo,
Trst ne damo...", "gishtin e japim,
Trieshtën nuk e japim...", e cila
duhet t'u përshtatet kushteve
moderne; "Hashimin e japim,
Kosovën nuk e japim...". Mbreti
Hashimi i Parë do ta luajë lojën
pas deklaratave ultimative të
amerikanëve, do të tërhiqet nga
vija e parë e frontit të bisedimeve
dhe tërë përgjegjësia do të bjerë
mbi "Qeverinë e re që ka besim
dhe që ka ide kreative për bised-
ime me Serbinë..." ku, pa
dyshim, LV-ja do të jetë jashtë
loje dhe në fushë do të mbesin
lojtarët e sprovuar dhe që kanë
dhënë provime të dëgjuesh-
mërisë jo për shkak se u mungon
guximi, por se janë parti shtetfor-
muese dhe shtetrrënuese, më
falni shtetndërtuese. Duhet ta
pranoni se Isa Mustafa është
shumë inteligjent dhe se koefici-
entin e inteligjencës e ka sa të
Madonës (Madona e ka IQ
shumë më të lartë se Albert
Ajnshtajni) dhe të dy janë shumë
të merituar për shkencën,
Ajnshtajni për teorinë e rela-
tivitetit, Madona për teorinë e
hiperseksualitetit. Isa po del në
prapavijë si shef i logjistikës,
ndërsa përgjegjësinë po e marrin
Vjosa po vjen dhe Vjosa po shkon
me të tjerët. Isa bashkë me
Hashimin po e luajnë rolin e Pont
Pilatit, duke u larë nga çdo mëkat
që kanë bërë në dëm të Kosovës.
Kot e kanë, nuk i lanë as lumi, as
deti e as oqeani. E kanë të garan-
tuar përroskën e fshatit ku do të
mbyten. Jemi para një dileme
historike: "Ose duhet t'i mbajmë
të lëshuara në tokë brekushet e
Kazakistanit, ose duhet fort t'i
shtrëngojmë sumbullat e
xhamadanit..."!

PRISHTINË, 113 SHTATOR (ER) -
Asociacioni i Mjekëve Familjarë i
Republikës së Kosovës ka
shënuar të premten 20-vjetorin e
themelimit, duke mbajtur
Konferencën e 6-të
Ndërkombëtare të Mjekësisë
Familjare me temë "Mjekësia e
bazuar në dëshmi".
Ministri në detyrë i Shëndetësisë
(MSh), Uran Ismaili, ka thënë se
sektori i shëndetësisë ka filluar të
përmirësohet, por duhet të 
ngrehet edhe më tej me ndihmën
e të gjithëve. "Sektori i shëndetë-
sisë ka pasur shumë probleme, si
personeli shëndetësor ashtu
edhe pacientët. Nëse nuk kemi
intervenuar në dy aspektet,
atëherë nuk do të ketë cikël 
pozitiv të favorshëm për të dyja
palët", ka thënë Ismaili. 
Ai u ka thënë mjekëve familjarë
se ata kanë punuar dhe e kanë
mbajtur sektorin e shëndetësisë
për një periudhë të gjatë me paga
që nuk kanë qenë reflektim i
punës së tyre. "Prandaj, qëllimi
im ka qenë për të krijuar një
paqe, mirënjohje e mirëqenie
nëpërmjet pagave më të mira për
personelin shëndetësor dhe duke
vazhduar investimet në mjekësinë
familjare, pastaj edhe në nivelin
sekondar dhe terciar, pra duke
krijuar një zinxhir të investimeve
në të gjitha nivelet", është 
shprehur Ismaili. Ndërsa kryetari
i konferencës, dr. Zejdush Tahiri,
ka thënë se roli i punëtorëve
shëndetësorë është unik 
sepse kujdesen për shëndetin e
shumicës së popullatës. "Ne 
përpiqemi maksimalisht ta
bëjmë më të mirën tonë, të 
ofrojmë shërbime shëndetësore

më të mira. Nuk jemi të përkryer,
por jemi krenarë që kemi filluar
para 20 vjetëve dhe ja ku jemi sot.
Kemi bërë përparime të 
dukshme dhe kemi 700 mjekë
specialistë", ka thënë ai.
Në emër të Ambasadës së Zvicrës
dhe Agjencisë Zvicerane për
Bashkëpunim (SDC) në Kosovë
të pranishmit në këtë konferencë
i ka përshëndetur zëvendësdrejtori
Bernard Solan i cili ka vlerësuar
se kujdesi parësor është 
gurthemeli i çdo sistemi cilësor
dhe është mënyra për ta përmirë-
suar shëndetin e popullsisë. Ai ka
thënë se përmes projektit Kujdesi
Shëndetësor i Qasshëm (AQH),
SDC-ja angazhohet ta stimulojë
kujdesin parësor shëndetësor,
me theks përfshirjen në 
shërbime të popullatës së
cenueshme. "Faza e projektit
katërvjeçar ka filluar në 2016-n
dhe mbyllet në nëntor të këtij viti.
Projekti do të vazhdojë edhe për
katër vjet të tjera dhe faza e dytë
do të fillojë në janar të 2020-s", ka
thënë Solani.
Konferenca është përshëndetur
edhe nga dr. Mike Holms nga
Kolegji Mbretëror i Mjekëve të
Përgjithshëm të Mbretërisë së
Bashkuar (RCGP), që është
akredituese e programit të 
specializimit të mjekësisë 
familjare në Kosovë, pastaj nga
dr. Shlomo Vinker (WONCA) dhe
përfaqësues të asociacioneve të
tjera ndërkombëtare. 
Konferenca "Mjekësia e bazuar
në dëshmi" do t'i vazhdojë
punimet edhe sot (e shtunë) me
prezantime të profesionistëve
mjekësorë nga Kosova dhe vende
të tjera.

MALISHEVË, 113 SHTATOR (ER) -
Kryetari i Komunës së
Malishevës, Ragip Begaj,
është takuar  me profesor
Hysni Gashin, i cili dikur ishte
mësues i Begajt. Fillimisht
Begaj i ka dëshiruar
mirëseardhje profesor
Hysniut dhe i ka shprehur
mirënjohje për kontributin e
dhënë ndër vite në edukimin
dhe arsimimin e nxënësve
malishevas. "Ishin kohë të
vështira në arsimin e atyre
viteve, por ju na motivuat, që

të lexojmë, ta duam shkollën
shqipe dhe vetëm kështu
mund t'ia sjellin lirinë atd-
heut", ka thënë Begaj. 
Ndërsa profesor Hysni Gashi
ka thënë se ndihet i vlerësuar
për takimin që ka zhvilluar me
kryetarin Begaj. "Sot ndihem i
nderuar dhe i vlerësuar, para
jush kryetar i Komunës së
Malishevës, Ragip Begaj, me
arsyen se dje Malisheva m'i
hapi dyert mua dhe unë sot
dua që qytetarëve malishevas
t'u jam mirënjohës deri në

fund për mikpritjen, soli-
daritetin dhe fisnikërinë që
treguat ndaj meje dhe kam
vendosur që pensionin tim ta
ndaj me ata qytetarë që kanë
nevojë dhe ndihma do të jetë
kohë pas kohe", është shpre-
hur Gashi.
Në fund të takimit, Begaj e ka
falënderuar profesor Gashin
për dhurimin e 700 eurove për
familjet malishevase që kanë
nevojë. Ai ka thënë se një
veprim i tillë tregon karakterin
human të profesor Gashit.

Profesor HHysni GGashi nndan 7700 eeuro ppër ddisa ffamilje mmalishevase

Mjekësia familjare 
në Kosovë shënoi 
20-vjetorin e themelimit 

PESHORJA
Do të jeni

plot energji,
besim,

dinamizëm
dhe kurajë

sot. Çdo qëllim që do t'i vini
vetes keni për ta arritur. Nëse
jeni në një lidhje, edhe sikur
të keni shumë kohë bashkë,

keni për ta kaluar një ditë
vërtet të veçantë sot.

AKREPI
Sot do t'i
vini vetes
qëllim për
të ecur 

përpara dhe
nuk do të ndaleni për asnjë
lloj arsyeje. Shokët e vjetër

do të kenë mbështetje
shumë të madhe. 

SHIGJETARI
Sot do të

keni
shumë

shpresa
për të

ardhmen dhe do të shihni
gjithçka me optimizëm. Nga
ana tjetër do të jeni mjaft i

ndjeshëm dhe i dashur.
Tipike për karakterin tuaj.

BRICJAPI
Do të jeni

i etur
intelektu-

alisht dhe
seksualisht

sot, prandaj do të jeni i gat-
shëm të provoni e të tentoni

gjëra të reja. 

UJORI
Ditë 

sharmante
do të jetë

kjo e sotmja
për ju dhe

buzëqeshja nuk do t'ju hiqet
nga fytyra. Nëse jeni në një

lidhje, do të kaloni orë të
këndshme pranë atij që

dashuroni.

PESHQIT
Mundohuni
të jeni më
të matur
dhe të

reflektoni
para çdo hapi që do të

hidhni. Saturni do t'ju bëjë
më të guximshëm. Por, kini

kujdes.

DASHI
Dielli dhe
Plutoni do
t'ju bëjnë

më optimist
gjatë kësaj

dite dhe të gatshëm për të
rimëkëmbur gjithçka që keni

lënë pas 
dore. 

DEMI
Urani do

t'ju stimulojë
edhe më

shumë dhe
do t'ju 

ndihmojë të tregoheni më të
duruar kurdoherë. Nëse

keni një lidhje, do të arrini ta
përmbani veten. 

BINJAKËT
Sot do jeni

të
mendimit

që t'i mer-
rni gjërat si

t'ju vijnë. Edhe problemet
që do t'ju dalin do të

mundoheni t'i zgjidhni me
sa më shumë qetësi dhe pa

stres. 

GAFORRJA
Dinamizmi

dhe 
kuraja do

t'ju
shoqërojnë

gjatë gjithë kohës sot. Ju të
dashuruarit do të jeni

shumë të dashur me atë që
keni në krah.

LUANI
Sot do të
keni një

mijë e një
pyetje si

në planin
sentimental ashtu edhe në

atë profesional, prandaj nuk
do të jeni shumë 

i qetë. 

VIRGJËRESHA
Do të jeni
në humor

të
shkëlqyer

gjatë kësaj
dite dhe gëzimin do t'ua

transmetoni edhe të tjerëve.
Nëse jeni në një lidhje, keni
për të kaluar vetëm çaste

pozitive.

Një peshkatar në Mejn të
ShBA-së ka kapur një kar-
avidhe të veçantë me dy
ngjyra. Rastet kur zhgual-
lorët detarë janë me dy
ngjyra të tilla janë shumë të
rralla, 1 në 50 milionë. Kjo
karavidhe i ka ngjyrat e

ndara në mes dhe njërën
anë e ka të zezë, tjetrën të
kuqe. Gjasat janë që ngjyrat
të jenë ndarë për shkak të
një mutacioni gjenetik,
sipas shkencëtarit amerikan
Met Thaluhauser. Kapiteni
Deril Danham, peshkatari

që e gjeti, ka vendosur t'ia
dhurojë gjallesën e rrallë
Qendrës së Kërkimeve për
Peshkim.

E rrallë

Vetëm 11 nnë 550 mmilionë, kkapet
karavidhja sshumë ee rrrallë

FOTO E DITES

I riu dhe plaku 
I riu: Axhë, a je lodh?
Plaku: Ka mbet me thanë jo, se jam lodh jam teshë.
I riu: Tybe ka mbet me të pyet, se s'jam ka mërzitem
fijen që je lodhë!

Dy djem të rinj me trupat e tyre të pikturuar dhe veshur si
Mahatma Gandhi kërkojnë lëmoshë në një kryqëzim trafiku në

Hyderabad, Indi. /AP/

E jashtëzakonshme

B A R S O L E TA  E  D I T Ë S

Çdo ditë në ora 15:30
The Angry Birds Movie

2 (3D)
Animuar/Aventurë/Komedi; 1 orë 39 min
Rolet: Jason Sudeikis, Josh Gad, Leslie
Jones, Bill Hader, Rachel Bloom, Danny
McBride, Peter Dinklage, Nicki Minaj, etj.

Regjia: Thurop Van Orman

Në ora 17:30 

GOOD BOYS 
Aventurë/Komedi; 1 orë 29 min

Rolet: Jacob Tremblay, Keith L. Williams, Brady
Noon, Molly Gordon, Lil Rel Howery, Will Forte,

etj.

Regjia: Gene Stupnitsky

Çdo ditë në ora 19:15 

“HOBBS & SHAW” 
Aksion/Aventurë/Triller; 2 orë 15 min

Rolet: Dwayne Johnson, Jason Statham,
Idris Elba, Vanessa Kirby, Helen Mirren, etj.

Regjia: David Leitchu

Çdo natë në ora 21:30  
ONCE UPON A

TIME IN
HOLLYWOOD

Komedi/Dramë; 2 orë 41 min

Rolet: Leonardo DiCaprio, Brad Pitt,
Margot Robbie, Al Pacino, etj.

Regjia: Quentin Tarantino

Programi i shfaqjes së filmave 
në Kino ABC

Për informata dhe rezervime të biletave thirrni FALAS: 0800 22
222 dhe boxoffice@kinoabc.info, www.kinoabc.info, fb: Kino ABC.

Dhitë bbëjnë jjoga, ttrendi ii rri ""pushton" SSuedinë 
Në Suedi banorëve të 
kryeqytetit Stokholm u ofrohet
mundësia të marrin pjesë në
seancë joge bashkë me dhitë,
duke praktikuar pozicionet në
një park, ndërsa kafshët enden
aty rrotull, e pushojnë në 
këmbët e tyre. Ideja është e
Malin Tyren Bakken, e cila ka
dëgjuar për herë të parë për
"Joga-n me dhi" kur kishte 

vizituar familjen në Nju Jork.  
Iu duk mjaft interesante, andaj
kishte nisur ta vinte në jetë verën
e vitit 2018 në Lidingo në
Stokholm, ku mban me dhjetëra
dhi. Mësimet e saj, që zhvillohen
në një rrafshinë e do të vazhdojnë
edhe gjatë dimrit, po ngjallin
interes të madh, ndërsa çdo grup
që ndjek "leksionet" përbëhet
nga afërsisht 20 persona.

Miliarderja Kylie Jenner,
tërësisht nudo për "Playboy"

Ylli i televizioneve Kylie
Jenner ka pozuar 
tërësisht nudo për 

numrin e ardhshëm të revistës
"Playboy". Miliarderja, që ka
një pasuri prej një miliard 
dollarësh nga suksesi i "Kylie
Cosmetics", ka ndarë me
fansat foto nga xhirimet për
"Playboy". 22-vjeçarja  ka
"çmendur" 146 milionë
ndjekësit e vet në "Instagram"
me imazhet ku shfaqet 
tërësisht e zhveshur. Në foto
Kylie ka pozuar nudo në krah
të të dashurit Travis Scott,
ndërsa mban vetëm një kapelë
kauboj.

Kevin Hart lëshohet
nga spitali, dërgohet në

rehabilitim fizik

Kevin Hart është lëshuar nga
spitali pas aksidentit me mak-
inë. Komediani 40-vjeçar është

dërguar në rehabilitim fizik, pasi doli
nga spitali të mërkurën në Los
Angeles, raporton "Us Weekly".  "Ai
është shumë mirë dhe nuk po ka
nevojë të marrë shumë ilaçe kundër
dhimbjeve", ka thënë një burim,

duke shtuar se gruaja e tij, Eniko
Parris, është duke qëndruar gjatë
gjithë kohës afër tij. Gjithashtu, ky
burim ka thënë se aktori do të bëjë
terapi fizike për dy javë derisa të
shkojë në shtëpi. Një aksidenti që ka
ndodhur më 1 shtator e ka lënë
Kevinin me lëndime serioze në
shpinë.

Rihanna është paraqitur tepër
"cool" derisa ka prezantuar lin-
jën e vet "Savage x Fenty" në

Javën e Modës në Nju Jork derisa vetë
është paraqitur me një minifustan me
hije retro. Tashmë dihet, ajo ka një vit
që ka lansuar linjën "Savage x Fenty".

Kurse tani është koha që Rihanna të
shndritë derisa ka lansuar linjën e saj
në Javën e Modës në Nju Jork që ka
filluar të martën. Këngëtarja 31-
vjeçare është shndërruar edhe në një
disenjatore mode, duke rrezatuar
edhe vetë me fustan.

Elisa De Panicis Agnelli me pro-
fesion modeluese, njihet edhe
si një tifoze e zjarrtë e Milanit.

Bukuroshja superseksi nuk rresht së
mbështeturi kuqezinjtë edhe në
sezonin e ri pritet ta ndjekë shpesh

nga shkallët skuadrën e
Giampaolos. Elisa është një divë e
vërtetë në rrjetin social "Instagram"
pasi ka rreth një milion ndjekës,
mes tyre shumë tifozë të Milanit të
cilët i surprizon me foto të "nxehta".

Elisa, ttifozja ssuperseksi 
e MMilanit

Rihanna, "cool" në 
paraqitjen e fundit

Laura fiton medaljen e bronztë në
Finlandë
Edhe Laura Fazliu ka fituar medaljen e bronztë në Kampionatin
Evropian të Xhudos për Juniorë (U21) që po mbahet në Vantaa të
Finlandës. Në luftën për medaljen e bronztë, xhudistja e Kosovës
mposhti çeken Renata Zachova me 'vaz-ari', kategoria -63 kg. Në
përgjithësi, Laura shënoi katër fitore. Të enjten medaljen e bronztë
e fitoi edhe Flaka Loxha (-57 kg), ndërsa Arbër Kullashi (-81 kg) sot
u ndal në luftën e parë. Ndërsa Shpat Zekajt (-100 kg) garon sot (e
shtunë). 

Haradinaj merr pjesë në përurimin e
punimeve për ndërtimin e qendrës
sportive në Bërnicë
Kryeministri në detyrë, Ramush Haradinaj, ka marrë pjesë në
përurimin e fillimit të punimeve në qendrën sportive të klubit "FC
Prishtina" në Bërnicë. Me këtë rast, ai ka thënë se Prishtinës dhe
Kosovës u ka munguar një infrastrukturë moderne sportive si kjo
që do të ndërtohet në Bërnicë. Prishtinës dhe Kosovës i ka
munguar një infrastrukturë moderne sportive, nisja e jetësimit të
së cilës është lajm i mirë për futbolldashësit e kryeqytetit. Në
përurim të fillimit të punimeve në qendrën sportive të klubit FC
Prishtina në Bërnicë theksova se gjatë qeverisjes kemi treguar
kujdes të veçantë në mbështetje të sportit dhe talentëve tanë.
Renovimi i stadiumit 'Fadil Vokrri' dhe vendimi për fillimin e
ndërtimit të stadiumit kombëtar 'Dardania Arena', si dhe ligji për
sponsorizim të sportit dhe kulturës, dëshmojnë përkushtimin
tonë që sportistët e rinj ta zhvillojnë talentin e tyre në kushte
solide", ka shkruar Haradinaj në llogarinë e vet në "Facebook".

Unitedi interesohet për Vedat Muriqin 
Vedat Muriqi ishte një nga lojtarët kryesorë të Kosovës në dy
ndeshjet e fundit kundër Çekisë dhe Anglisë. Sulmuesi kosovar ka
tërhequr vëmendjen e klubeve të mëdha evropiane, teksa në
ndeshjen që Kosova zhvilloi me Anglinë kishte skautë nga
Tottenhemi në stadium për të ndjekur pikërisht Muriqin. "Spurs"
është në kërkim të një sulmuesi dhe 25-vjeçari duket si profili
ideal për atë pozicion. Megjithatë, londinezët nuk janë të vetmit
që kanë shfaqur interes për sulmuesin, pasi një tjetër skuadër
angleze e pëlqen lojtarin. Sipas asaj që shkruan "Hurriyet", Muriqi
ndiqet edhe nga Manchester Unitedi, i cili do të dërgojë skautë
për të ndjekur nga afër futbollistin në ndeshjen që Fenerbahçe do
ta luajë kundër Analjasporit ditën e hënë. 

Hitzfeld: Shaqiri është si bima, 
varet si e trajton
Polemikat mbi mungesën e Xherdan Shaqirit në këto ndeshje
kualifikuese të "Euro 2020" me përfaqësuesen e Zvicrës kanë qenë
të mëdha dhe janë diskutuar gjerë e gjatë në ambientin zviceran.
Së fundmi ka folur edhe ish-trajneri i helvetëve, Otmar Hitzfeld, i
cili tregon më tepër mbi karakterin e shqiptarit. Vlerësimet e tra-
jnerit që e ka stërvitur Shaqirin për 5 vjet janë të larta, ndërsa të
gjithë kanë dyshime kohët e fundit te kombëtarja që drejtohet nga
Petkoviç. "Xherdani gjithmonë ka qenë në zemrën e tifozëve,
sepse ai e ka rigjallëruar lojën dhe luan duke vendosur në funk-
sion trurin. Natyrisht që ka një karakter të mirë dhe është i sigurt.
Edhe pse ai ishte gati i trembur në fillim, por që nga fillimi ai është
integruar mirë në grup. Një lojtar i ekipit që mund të marrë të
tjerët së bashku. Për shembull, gjithmonë thotë shaka në tryezë, i
bën të tjerët të qeshin, argëtohen. Është i lehtë për t'u kujdesur,
nëse i jepni vlerësimin e nevojshëm. Kjo është arsyeja pse unë e
pyeta atë rregullisht në dhomën time për t'i shpjeguar gjërat dhe
t'i jepte rëndësi. Shikoni, lojtarët si Shaqiri kanë nevojë për më
shumë inkurajim. Ata janë si bimë. Si lulet që duhet të kujdeseni.
Ata janë artistë që do t'ju japin gjithçka në fushë nëse i trajtoni si
duhet. Mbrojtësit, për shembull, janë shumë më të fuqishëm,
kryesisht në mënyrë karakteristike. Dhe lojtari në fjalë ishte 
gjithmonë gjëja më e rëndësishme për mua, qoftë te Zvicra apo
Bayern Munichu", ka deklaruar Hitzfeldi.

SHKURT 

Veton ZZYMBERI 

PRISHTINË, 113 SHTATOR - Derbi i
dytë i javës së katërt në IPKO
Superligën e Kosovës në futboll
zhvillohet sot (e shtunë) në
Gjilan. Ish-kampionia e elitës,
Drita, e pret kampionin në fuqi,
Feronikelin. Kjo përballje shihet
edhe si "luftë" për pozitën e parë,
pasi aktualisht në këtë pozitë
është skuadra e Ballkanit me tetë
pikë të grumbulluara. 
Mbrojtësi Fidan Gërbeshi është
optimist se me përkrahjen e
madhe nga "Intelektualët", Drita
mund t'ia arrijë qëllimit në këtë
ndeshje. "Atmosfera është
shumë e mirë dhe e mira është
që në ndeshjen ndaj Feronikelit
jemi komplet. Synimet tona janë
që të zhvillojmë një lojë të bukur
dhe të vijmë te një rezultat pozi-
tiv. I ftoj 'Intelektualët' që të vijnë
një numër sa më të madh të na
përkrahin sepse ata janë lojtari
ynë i dymbëdhjetë", ka thënë
Gërbeshi. 
Skuadra e Dritës aktualisht është
e dyta në tabelë me gjashtë pikë,
kurse "Nikli" zë vendin e tretë
me pikë të barabarta. Për këtë
ndeshje derbi ka folur edhe sul-
muesi kryesor i Feronikelit dhe
golashënuesi më i mirë i kampi-

onatit të kaluar, Kastriot Rexha.
Ky i fundit është optimist se
skuadra nga Drenasi do të nxjer-
rë një rezultat pozitiv nga për-
ballja me Dritën. "Për ne është
një ndeshje me rëndësi të madhe
dhe do të jetë shumë interesante
edhe për shikuesit, pasi për-
ballen dy skuadra pretendente
për titull. Ne jemi përgatitur
maksimalisht për këtë ndeshje
dhe në Gjilan synojmë të nxjer-
rim një rezultat pozitiv", ka
thënë Rexha, i cili në të kaluarën
ka luajtur me plot sukses për
skuadrën e Dritës. 
Të shtunën nga ora 16:00 zhvillo-
het edhe ndeshja tjetër ku në
Skenderaj përballen Drenica dhe
Gjilani, kurse dy ndeshjet e fun-
dit për këtë xhiro zhvillohen të
dielën e ku përballen Flamurtari-
Dukagjini dhe Ferizaj-Vushtrria. 

Ballkani mmposhti 
Trepçën ''89 

Skuadra e Ballkanit të premten e
fitoi përballjen me Trepçën '89
pasi e mposhti me rezultat 3-2.
Në minutën e parë vendësit
shënuan golin e parë nëpërmjet
sulmuesit Artur Magani.
Njëmbëdhjetë minuta më vonë
shënoi edhe Blend Baftiu për 2-0
dhe me këtë rezultat përfundoi

pjesa e parë. Në minutën e 50
Arbër Hoxha foli në skenë duke
shënuar për rezultatin 3-0.
Shtatë minuta më vonë
mysafirët e ngushtuan epërsinë
e vendësve 3-1, me golin e Arb
Manajt të shënuar nga penalltia.
Manaj shënoi edhe golin e dytë
në minutën e 82-të për rezultatin
final 3-2. Pas kësaj ndeshje
skuadra e Ismet Munishit e merr
përkohësisht kryesimin e tabelës
me tetë pikë, kurse 89-shi mbetet
në kuotën e pesë pikëve. 

Drita dhe Feronikeli luajnë
për pozitën e parë 

Fidan Gërbeshi dhe Kastriot Rexha kanë folur për "Epokën e re" para
ndeshjes derbi në mes të Dritës dhe Feronikelit. Të dy këta futbollistë
janë shprehur se do të jetë një ndeshje e vështirë dhe se synohet
rezultati pozitiv. Ndeshja zhvillohet në qytetin e Gjilanit nga ora 16:00
dhe skuadra fituese e merr pozitën e parë në Superligë

IPKO SUPERLIGA 

Të shtunën takohen: 
16:00 Drita - Feronikeli
16:00 Drenica - Gjilani

Të dielën takohen: 
16:00 Flamurtari - Dukagjini
16:00 Ferizaj - Vushtrria

LIGA E PARË 

Onix-Trepça
Drenasi-Istogu
KEK-u-Vllaznia
Ramiz Sadiku-Vëllaznimi
Malisheva-Vitia
Ulpiana-Liria
2 Korriku-Arbëria
Besa-Dardana



15E SHTUNË, 14 SHTATOR 2019SPORT

OAKLAND, 113 SHTATOR - Steve Kerr,
trajner i skuadrës së Golden
State Warriorsit, nënkampione e
NBA-së, u shpreh se për të dhe
ekipin e tij sezoni i ri 2019-2020
ka për të qenë i vështirë. "Pa
Kevin Durant dhe Klay

Thompson ka për të qenë një
sezon i vështirë. Na duhet të
përshtatemi", ka thënë Kerr. 
Duket se Warriorsi nuk do të jetë
më protagonist në NBA dhe
Perëndim: "Kemi humbur edhe
Shaun dhe Andre, që ndikojnë

shumë dhe na duhet ta modi-
fikojmë shumë lojën tonë.
Sidomos mungesa e Klayt është
e rëndësishme", ka shtuar Steve
Kerr. 
Trajneri do të mbështetet vetëm
te Stephen Curry dhe te të rinjtë

derisa të rikthehet Thompsoni i
dëmtuar. "Curry do të jetë lideri
dhe duhet të kuptojë se do ta
ketë të vështirë, por edhe do t'i
ndihmojë të rinjtë. Llogaritë do
të bëhen në fund", ka deklaruar
Kerri.

Kerr: PPa yyjet, ssezon ii vvështirë

Kompany: City dhe Liverpoli nuk
kanë konkurrencë 
Ish-kapiteni i Manchester Cityt, Vincente Kompany,
është i bindur se Liverpooli dhe City janë dy skuadrat
më të forta në Premierë Ligë dhe se skuadrat e tjera e
kanë të vështirë të luftojnë për titull. "Për momentin
është shumë e vështirë për klubet e tjera të garojnë
sepse Liverpooli dhe City janë makina të përsosura", ka
thënë Kompany.

Barça, Bayerni dhe Reali, në garë
për Havertzin 
Barcelona, Bayern Muncheni dhe Real Madridi do të
zhvillojnë një "luftë" të ashpër për shërbimet e Kai
Havertz, i cili duket se nuk do ta ketë të gjatë aventurën te
Bayer Leverkuseni. Lojtari premtues gjerman raportohet
se është duke shqyrtuar tri opsione për të ardhmen e tij,
sipas 'SportBILD'. Interesim për Havertzin më herët ka
shfaqur edhe skuadra nga Premierliga, Liverpool, por
duket se gjermani ka vetëm tri opsione.

Rashford 'godet' Mourinhon:
Solskjaeri na kupton më mirë
Para ndeshjes kundër Leicester Cityt, sulmuesi i
Manchester Unitedit, Marcus Rashford, foli për dallimet që
kanë në drejtimin e një skuadre Jose Mourinho dhe Ole
Gunnar Solskjaer. Sipas 21-vjeçarit, norvegjezi i kupton më
mirë futbollistët. "Solskjaer është shumë më ndryshe, por
kjo është normale sepse ai ka qenë vetë futbollist. Ai i 
kupton më mirë futbollistët jashtë fushës. Nuk mendoj se
për Mourinhon ishte problem fakti që nuk ka qenë 
futbollist. Ai mbetet një trajner i madh dhe ka mënyrën e
vet për t'i kuptuar njerëzit. Për mendimin tim, kur një
menaxher ka luajtur dhe jetuar me stilin e një futbollisti,
atëherë i kupton më mirë dinamikat", ka thënë Rashford. 

Koulibaly: Napoli e fiton
'Scudeton' 
Kalidou Koulibaly ka gjetur forcën pas atij çsti të
vështirë që kaloi me Juventusin, ndërsa me autogolin e
tij vendosi edhe fatin e takimit. Gjithsesi mbrojtësi i njo-
hur është rikthyer edhe në anën psikologjike për ta
dhënë më të mirën. Në një rrëfim për mediet italiane
Koulibaly ka thënë se Napoli do ta fitojë titullin e kam-
pionit në Serinë A. "Kush do ta fitoj 'Scudeton'? Napoli
do ta marrë atë. Ne besojmë dhe kampionati vetëm sa
ka filluar", ka thënë Koulibaly. 

Sacchi: Guardiola dhe Kloppi, si
Milani im 30 vjet më parë
Kampionati anglez është një kompeticion sa i çmendur
dhe i shkëlqyer dhe, sipas Arrigo Sacchit, po kalon një
çast të artë falë "mjeshtërve" si Pep Gurdiola dhe Jurgen
Klopp. Në fakt, këta janë trajnerët e preferuar të Arrigo
Sacchit, i cili në një intervistë për "Daily Mail", me
rastin e publikimit të autobiografisë së tij në Mbretërinë
e Bashkuar, ka deklaruar: "Milani im solli risi në futboll,
ndërsa skuadrat e Guardiolës dhe Kloppit vazhdojnë ta
bëjnë sot, sepse mendojnë si unë. Kemi për detyrë t'i
dëfrejmë spektatorët, t'i emocionojmë. E admiroj lojën
e tyre. Futbolli duhet të jetë dominim dhe bukuri,
muzikë dhe kulturë". Sacchi theksoi pasionin dhe 
kuriozitetin e tij për futbollin britanik duke pranuar se
ndjek ndeshjet e Premierë Ligës.

SHKURT 

Spanja - Argjentina, 
finalja e Botërorit 

SHANGAI, 113 SHTATOR - Kombëtarja e
Argjentinës arriti ta sigurojë një
vend në finalen e Kupës së Botës të
FIBA-s pasi e mposhti Francën në
gjysmëfinale me rezultat 80-66. Pasi
e mposhti favoriten kryesore për tit-
ullin e Kupës së Botës në basketboll,
Shtetet e Bashkuara të Amerikës,
Franca kishte shpresuar se do t'i
shkonte deri në fund rrugëtimit
drejt të artës. Megjithatë, francezët

nuk arritën të shkojnë përtej gjys-
mëfinales, kur Argjentina, që e
kishte mposhtur Serbinë në fazën
paraprake, në çerekfinale fitoi me
rezultat 80-66. Përkundër që Franca
ishte më e saktë në "Field Goals" në
këtë ndeshje (55.2 % për qind sak-
tësi, në krahasim me 43.9 për qind
të Argjentinës). Mirëpo, në anën
tjetër, Argjentina e kompensoi këtë
me 17 nga 20 gjuajtjet e lira, ndërsa

Franca i humbi 12 nga 25 gjuajtjet e
lira gjithsej. Shënuesi më i mirë i
Argjentinës është Luis Scola, i cili i
regjistroi 18 pikë, ndërsa për
Francën shkëlqyen Evan Fournier
dhe Frank Ntilikina, me nga 16 pikë.
Tani Argjentina do të përballet me
Spanjën në finale të Kupës së Botës,
ndërsa Franca dhe Australia do të
përballen në luftën për medaljen e
bronztë të këtij turneu.

PRISHTINË, 113 SHTATOR - Të premten
në zyrat e Federatës së Basketbollit
të Kosovës është hedhur shorti për
garat e Superligës, Ligën e Femrave
dhe Ligën e Parë për edicionin
2019-2020. Ky edicion i elitës së bas-
ketbollit pritet të jetë shumë intere-
sant, me rikthimin e Pejës, derisa ka
nëntë skuadra, pra me 36 xhiro, ku
dy skuadrat e fundit do të bien nga
elita, derisa vendi i shtatë do të luajë
në "Play-out" me finalistin e Ligës
së Parë. Në xhiron e parë të
Superligës do të takohen:
Bashkimi-Lipjani, Golden Eagle
Ylli-Feronikeli, Rahoveci-Sigal
Prishtina, Ponte-Prizreni, derisa
Trepça do të pushojë. Në javën e
parë veçohet ndeshja Rahoveci-
Sigal Prishtina, skuadra që do të
luajnë edhe për Superkupë më 24
shtator, derisa edicionin e kaluar
ishin finalistë të "play-off"-it dhe
Kupës, ku triumfuan prishtinasit.
Në Ligën e Parë në javën e parë do
të takohen: Drita-Vëllaznimi,
Vushtrria-Kerasan Prishtina, Borea-
Istogu, New Basket-As Prishtina
dhe Prishtina e Re pushon. Në

Ligën e Femrave në xhiron e parë
do të takohen: Kastrioti-Penza,
Vëllaznimi-Prishtina dhe Bashkimi
Trepça. Garat e elitës do të fillojnë
më 28/29 shtator, Liga e Parë fillon
më 16 tetor, derisa Liga e Femrave
më 12 tetor.

Hidhet shorti për edicionin 
e ri në basketboll 

XHIROJA E PARË E SUPERLIGËS

Bashkimi - Lipjani
Golden Eagle Ylli - Feronikeli
Rahoveci - Sigal Prishtina
Ponte Prizreni - Peja
Trepça (pushon)

Mirsad Rreci shpall të pavlefshme Diplomën e
SHMT. Kimi-teknologji  "Anton Çetta" Skenderaj.

Suzana Gruda - Nikaj, nga Drenasi shpall të
pavlefshme diplomën e shkollës së mesme
"Dr.Xheladin Deda" Mitrovicë, si dhe diplomën
Fakultetit të mjekësisë të universitetit të Prishtinës
së bashku me licencën e punës të lëshuar nga
Ministria e Shëndetësisë. 

Ismet Braha nga Vushtrria shesin pjesën e vet
ideale të parcelës kadastrale P70202018-00001 
K-0 ZK Gojbule Komuna e Vushtrrisë . Ftohen
bashkëpronaret që nëse janë të interesuar që të
lajmërohen te pronaret e cekur më lartë.

Lëshoj banesë me qera në lagjen "Mati 1"
përball "Super Vivës", me sipërfaqe mbi 50 m2,
kati dytë me ngrohje, klimë, ashensorë  etj,
çmimi 200 €uro. Tel: 044-185-233.

Lëshoj banesë me qira garsoniere në Ulpian
kati i parë, posedon tre shtretër dhe e mobiluar.
Preferohet për studenta ose studente, 
një qift apo të tjerë. Çmimi është 185 euro. 
Tel: 044-812-875.

Lëshoj garsonjer me qira në lagjen Ulpiana
kati i parë. Banesa është e mobiluar dhe i 
plotëson të gjitha kushtet për banim, preferohet
për një qift apo tre studentë, mund të merret
për kohë të shkurt apo të gjatë. Çmimi është 180
Euro. Tel: 044-812-875.

Urgjentisht kërkoj një banesë me qera ne
Prishtine. Banesa duhet të ketë 1 ose 2 dhoma
gjumi e mobiluar ose bënë edhe e pa mobiluar.
Çmimi prej: 200-250 €. Tel: 045-660-188

Lëshoj lokalin më qira. Lokali është i pasitur
më të gjitha kushtet përcjellëse. Lokali gjendet
në lagjen e Boshnjakëve në Mitrovicë. Për informa-
ta më të hollësishme mund të na 
kontaktoni në këtë numër të telefonit: 
049-392-275

Lëshoj banesë me qira në Lagjen
Dardania afër "Bill Clintonit", kati tretë,
banesa posedon të gjitha kushtet 
elementare, dy dhoma, kuzhinë e veçanet
me pamje nga parku me çmim sipas 
marrëveshjes tel: 045-891-338 ose 
049-616-139

Shitet  banesa në Lakërishte përballë
Procredit Bankës, hyrja e parë kati i 9 banesa ka
50m2 me dokumentacion të rregullt, çmimi52
000€. Për info 044/672-439. 

>> SHPALLJE TË VOGLA <<

Banesë me qira në Dardani
për çif bashkëshortësh. Banesa ka

50 m2 me një dhomë gjumi, 
sallon e kuzhinë, banjo e ballkon

dhe shpajz. 
Kati i 7 me lift. Çmimi 250 €uro

kontakti 044-171328.

MG-HCE-SHTERPCA-SH.P.K shpallë
të pavlefshme certifikatën e biznesit
me nr. 71340430.

MATKOS GROUP HC VIÇA L.L.C 
shpallë të  pavlefshme certifikatën e
biznesit me nr. 71284778.

u D.P.Z. Egzona shpallë të pavlefshme
certifikatën e biznesit me nr. 80092814.

